Ofishin Harkokin Mulkin Demokradiyya,

“Yancin Dan Adam da Kwadago
Gudunmawar Rahotannin Harkokin ‘Yancin Dan Adam na 2011

Nijeriya
Don ganin rahoton a cikin Harshen Turanci, a duba shafin yanar-gizo mai suna:

GABATARWA

Nijeriya, jumhuriya ce mai jihohi 36, da Babban Birni Tarayya (FCT). Ranar 16,
ga watan Afrilu, Shugaba Goodluck Jonathan, na Jam’iyyar People’s Democratic
Party (PDP), wadda ta dare kan karagar mulki, a cikin Mayun 2010, a sakamakon
rasuwar tsohon shugaban Kasar da ya ci zaben da zai yi shekaru hudu, tare da
Mataimakin Shugaban Kasa, Mohammed Namadi Sambo, wanda shi ma dan
jam’iyyar ta PDP ne. Masu lura da yadda ake gudanar da zabubbuka, sun ambata
cewa zabubbukan shugabar Kasa da gwamnoni da ‘yan majalisu, na watan Afrilu,
sun yi armashi fiye da wadanda aka yi, a shekarar 2007. Amma, akwai rahotannin
da aka bayar na yin sama-da-fadi, da kurakurai, ciki har da magudi da sayen Kuri’u
da yin amfani da Kananan yara, wajen jefa Kuri’a da dangwalen takardun Kuri’a da
tashe-tashen hankulan siyasa. Kammala zaben shugaban Kasar ke da wuya, sai
magoyan bayan dan takarar jam’iyyar adawa ta Congress for Progressive Change
(CPC), Muhammadu Buhari, wanda musulmi ne, dan arewa, suka Kalubalanci
sakamakon zaben. Tashe-tashen hankulan bayan zaben, sun nuna rashin amincewa
da nasarar da Jonathan ya samu, a jihohin arewaci da kuma tsakiya, dangane da
Korafi da kuma abka wa ‘yan siyasa, wanda ya kawo rashin rayuka da lalata
Kaddarori da kuma hana walwala. Zaben wakilan majalisu, na ranar 9, ga watan
Afrilu, ya kawo manyan canje-canje, a Majalisar Kasa, domin kashi daya cikin uku
ne, kadai, na ‘yan majalisun da suke kan mukami, suka sake dawowa majalisar, a
inda jam’iyyun ‘yan adawa suka lashe kujeru da dama. Da yake kuma jami’an
tsaro na bin umurnin gwamnati ne, amma duk da haka, wani lokacin jami’an tsaron
kan wuce gona da iri.

Munanan matsalolin da ake samu, na cin zarafin dan adam, a wannan shekarar, sun
hada da wadanda dakarun Kungiyar nan mai suna Boko Haram ta aikata, wadda ke
da alhakin kashe-kashe da kuma wadansu hare-hare, a dukan daukacin Kasar,
wanda ya haifar da mace-mace, da dama, da kuma lalata dimbin dukiyoyin da ba
su da iyaka, ciki har da kashe-kashe, da tsare jama’a, ba bisa Ka’ida ba, da doke-
doke da bannata dukiyoyi da tarzomar Kabilanci, ciki har da na yankuna da kuma
addini.

Sauran matsalolin keta ‘yancin na bil adama, sun hada da dimbin tozarta ‘yancin
jama’a, na KoKarin kawo canji a gwamnati, a sakamakon magudi da sauran
zambace-zambace, da kashe-kashen da ‘yan siyasa da jami’an tsaro suka sanya a
rika yi, da kisan gilla, da gallaza wa jama’a da fyade da dai sauran abinda ya shafi
nuna rashin imani ko muzanta fursunoni da wadanda ake zargi da aika laifuka da
kuma wadanda suka aikata laifukan da mugunyar azaba ga fursunoni da wadanda
ke tsare, da kame-kame da tsaro, ba bisa Ka’ida ba, da kawo tsaiko ga gudanar da
shari’a da hana ma gurfanar da wadanda ake tuhuma, a gaban kotuna, da tsoma
bakin masu mulki a harkokin shari’a da kuma cin hanci da rashawar da alKalai ke
yi; da keta ‘yancin dan adam, da hana wa jama’a fadar albarkacin bakinsu, ko
gudanar da taro, ko harkokin addini, ko kuma walwala; da satar kudaden gwamnati
da tursasa wa mata da Kananan yara, da kuma yi wa mata kaciya (FGM); da kashe
yaran da ake tuhuma da maita, da lalata Kananan yara da nuna bambancin kabilanci
da addini, da fataucin bil adama, don tsoma su ga harkokin karuwanci da bauta, da
nuna bambanci ga musakai, da nuna bambanci tsakanin mace da namiji, da kisan
gilla da kuma tilasta yin bauta, ko bautar da Kananan yara.

Al’amarin babu kama hannun yaro, a dukan bangarorin gwamnati. Kuma mutane
‘yan Kalilan ne, gwamnati ke gurfanarwa, a gaban kotu, saboda tuhumar su da ake
yi da zamba ko cin hanci da rashawa. Su kansu ‘yan sanda, suna wuce gona da iri.
Hukuma kuma ba ta bincikar manyan laifukan da ‘yan sandan ke aikatawa, ko
kuma hukunta wadanda aka samu laifi. Hasali ma, hukuma ba ta zargin ‘yan
sandan da laifin nuna Karfin tuwo, ko kuma wata Keta, ko kisan duk wani mutumin
dake yake tsare.

Su kuma ‘yan Kungiyar ta Boko Haram, na kashe jama’a da jefa boma-bomai, a
dukan daukacin Kasar. “Yan Kungiyar na ci gaba da kai hare-hare, da jefa boma-
bomai, a jihohin Borno da Bauchi. ‘Yan Kungiyar suna iKirarin su suka jefa bom, a
Barikin Mogadishu, dake Birnin Abuja, a ranar 1, ga watan Janairu, da kuma Kunar
baKin waken ranar 16 ga watan Yuli, da ta tarwatsa Babban Hedkwatar “Yan Sanda
dake Birnin Abuja, da kuma Kunar baKin waken ranar 26 ga watan Agusta, a



Hedkwatar Majalisar Dinkin Duniya, dake Birbin Abuja. Ya zuwa dai Karshen
shekarar, gwamnati da ‘yan Boko Haram ba su zauna don sasantawa ba.

Kashe-kashe da sace-sacen mutane, da Kungiyoyin ‘yan bidiga dadi, na yankin
Niger Delta ke yi ba su dakata ba duk da ahuwar da shugaba, na lokacin, shugaba
Yar’Adua ya yi ma su, a cikin watan Oktobar 2009. Amma, mafi yawan
Kungiyoyin ‘yan bindiga dadin sun amince da ahuwar, wanda ya kawo raguwar
tashe-tashen hankula a yankin.

Sashi Na 1. Mutunta Muhimmancin Dan Adam,

Har da ‘Yancinsa, daga Kungiyar Share
a. Hanawa ko Kuntata Wa Rayuwa

Gwamnati, ko kuma wata hukumarta, babu wadda ba ta aikata laifin kisa ko
gallazar azaba ba.

A wannan shekarar, Rundunar Ko-ta-kwana, (JTF), wata rundunar da aka kafa, a
2003, don kawo zaman lafiya a yankin Niger Delta, wadda ta Kunshi sojoji da ‘yan
sanda da kuma jami’an tsaro, ta rika kai farmaki ga ‘yan bindiga dadi da wadanda
ake tuhuma da aikata laifuka, a yankin Niger Delta da Jihar Borno, wanda ya
hallaka rayuka da dama, ya jikkata wadanda ake tuhumar da aikata laifuka da
kuma wadanda babu ruwansu. A cewar wani shaidar da abin ya faru a idanunsa,
rundunar ta JTF tana yin kisan gilla, a KoKarinta na damKe ‘yan Kungiyar Boko
Haram (“Ilmin zamani haramun ne,” a cikin harshen Hausa), dake Jihar Borno da
kewaye. Alal misali, ranar 9 ga watan Yuli, an bayar da rahoton cewa rundunar ta
JTF ta aikata kisan gilla, don mayar da martini gas aka boma-boman da ‘Yan
Kungiyar Boko Haram suka yi a Birnin Maiduguri, na Jihar Borno. Mazauna
wurin, da ‘yan jaridu da Kungiyoyin duniya, masu zaman kansu, (NGO) da
Kungiyar Kare HakKin Dan Adam, (AI), sun bayar da rahotaon cewa, rundunar ta
JTF, ta kashe, aKalla mutanen da suka tasam ma 23, zuwa 40, ta lalata dukiyoyi, ta

tsare mutanen yankin, ba bisa Ka’ida ba, ta yi wa matan dake kusa da inda aka saka
bom din fyade.

Wadansu rahotannin da ba su Karya, sun nuna cewa, sojoji, a cikin kayan sarki da
‘yan sanda ko-ta-kwana, sun rika yi wa mutane kisan gilla, da cin zarafinsu, a
daukacin yankunan na Niger Delta da Jihar Borno (a duba sashi na 1, sakin layi na
g). ‘Yan sandan na Kasa, da sojoji da sauran jami’an tsaro, sun gudanar da kisan
gillar ne, ta yin amfani da miyagun makamai da Karfin tuwo, wajen damKe



wadanda suka aikta laifin da kuma wadanda ake tuhuma, kazalika da tarwatsa duk
wani mai zanga-zanga. Akasari, hukuma ba ta ganin laifin da ‘yan sanda ke
aikatawa, na yin amfani da miyagun makamai da Karfin tuwon, ko kuma jama’ar
da suka rasa rayukansu, a lokacin da suke tsare. ‘Yan sanda ma, sun fi wuce gona
da iri, wajen aikata wannan ta’asar, ko tsare jama’a, wanda a wani lokacin sukan
bindige wadanda ake tuhuma. Rahotanni daga binciken da aka gudanar a jihohi da
tarayya, sun nuna babu wanda ake hukuntawa, don wani wani da ake tuhuma ya
rasa ransa, a sanadin tsaro.

Alal misali, ranar 12 ga watan Satumba, wata rundunar ‘yan sanda mai suna
Operation Famou Tangbei (OFT), ta kai hari a gidan Freddie Philip Ockiya, dake
garin Yenagoa, na Jihar Bayelsa. Jami’an rundunar ta OFT, ta kame Ockiya, ta kai
shi ofishin ‘yan sandan dake wurin. Har ya zuwa ranar 21 ga watan Satumbar,
iyalansa ba sun inda yake ba, sai dai suka ga gawarsa a wurin ajiyar gawawwaki
dake asibiti. Iyalan sun kai Karar jami’an ‘yan sandan, da gwamnati, a babban
kotun jihar. Wannan ya sa Babban Sufeton ‘Yan Sanda, ya wargaza rundunar ta
OFT, a Karshen watan na Satumba, amma, hukuma ba ta kama kowane jami’in
rundunar ta OFT da laifi ba, dangane da mutuwar Ockiya, har ya zuwa Karshen
shekara.

Ranar 15 ga watan Oktoba, an yi zargin wata Runduna ta Musamman, (STF), ta
kashe wani mai unguwa, mai suna Alhaji Ahmadu Ali Kazaure, a garin Jos.
Rundunar ta STF ta kai hari ne, a yankin, bayan da wani, wanda ba a san shi ba, ya
kashe wani soja.

Rahoton Hukumar Kula da Ayyukan ‘Yan Sanda na Shekarar 2010, ya gano cewa
akwai laifuka 253, da ‘yan sanda suka aikata, wadanda kuma aka yi watsi da su.
Har ila yau, rahoton ya bayyana cewa, hukumar ta samu Kararraki da koke-koke
har 91, a wannan shekarar.

A watan Afrilun 2010, Babban Kotun Maiduguri, ta gano, a 2009 cewa ‘yan sanda
sun tsare wani mutum mai suna Baba Fagu, wanda surukin shugaban Kungiyar
Boko Haram ne, inda daga bisani suka hallaka shi, a sakamakon wata arangamar
da ka yi, tsakanin ‘yan sanda da ‘yan Kungiyar, a jihohin arewa hudu, a 2009.
Kotun ta umurci gwamnatocin tarayya da jihar da su biya iyalan Fagu diyyar Naira
miliyan 100, watau dokar Amirka dubu 617. Gwamnatin Jihar Borno ta daukaka
Karar wannan umurnin na babbar kotun ta Maiduguri. Har ya zuwa Karshen
wannan shekarar, Kotun Daukaka Kara, dake garin Jos, na Jihar Plateau ba ta ce
komai ba, game da shari’ar.



A 2009, sojoji sun kama Muhammad Yusuf. Rahotannin da ba su Karya, sun ce
‘yan sanda ne suka bindige Yusuf, wanda ko Kwarzane ba shi da shi, lokacin da
aka gan shi, a babban ofishin ‘yan sanda, amma sai ga shi an ji ma sa raunuka da
harsasai. Da farko ‘yan sanda sun amsa cewa su suka kashe Yusuf, a kaso, amma
daga baya sun bayyana cewa, wai ya mutu ne, lokacin da yake KoKarin tserewa.
Haka ma aka bayar da rahoton cewa, wai Buji Fai, wanda tsohon babban jami’in
gwamnati ne, wanda ake tuhuma da hannu, a Kungiyar ta Boko Haram, ya sun
mutu ne, shi da Fagu, a cikin kaso. A wannan shekarar ne, shugaban Kasa na
lokacin, Shugaba Yar’Adua, ya yi alkwarin gudanar da bincike game da tarzomar
ta Kungiyar Boko Haram, ciki har da yadda Yusuf ya mutu, amma hukuma ba ta
bayyana sakamakon rahoton ba, har ya zuwa Karshen shekara. A ranar 19, ga
watan Yuli, aka gurfanar da wadansu jami’an ‘yan sanda biyar, a gaban Kotun
Tarayya dake Birnin Abuja, bisa ga tuhumar su da kashe Yusuf. Amma, kotun ta
bayar da belin hudu daga cikinsu, yayinda aka ci gaba da tsare guda daya. Har ya
zuwa Karshen shekara ana ta tuka shari’ar.

A 2009, Kungiyar Al, ta buga wani rahoto, game da kisan gillar da ‘yan sandan
Nijeriya suka yi, mai suna Killing at Will: Extrajudicial Executions and Other
Unlawtful Killings by the Police in Nigeria, wanda ke Kunshe da Kasidun Kararraki
har 39, na kashe-kashen da jami’an tsaro suka yi, da jama’ar da suka batar,
dangane da wadansu hirarraki da binciken da aka gudanar suka nuna, a tsakanin
watan Yulin 2007, ya zuwa watan Yulin 2009. A cewar rahoton, ‘yan sanda ne ke
da laifin daruruwan kisan gillar da aka yi, da kuma batar da jama’a, a kowace
shekara. A Kasar da “cin hanci ke kubutar da kai,” duk wanda ba zai iya bayar da
cin hanci ba, to, ana iya harbe shi, ko a gallaba ma sa azabar da za ta kashe shi.
Gwamnati ba ta bincika mafi yawan wadannan Kararrakin ba, ko kuma ta hukunta
wadanda aka samu da aikata laifin. Idan ma har aka gudanar da binciken, to, da
wuya ya yi kama da wanda ake yi, a sauran Kasashen duniya, kuma akan yi wa
jami’an da aka kama da aikata laifin kisan gillar canjin wurin aiki, ko a aike da su
zuwa wadansu kososhi, zuwa wadansu jihohi, maimakon a gurfanar da su gaban
shari’a. Sau da yawa, ‘yan sandan kan ce, wai, wadanda suka kashen ‘yan fashi da
makami ne, a wajen artabu, ko kuma sun harbe wanda ake tuhumar ne, saboda ya
yi KoKarin tserewa daga hannun ‘yan sanda. Kungiyar Al, ta yi tuhumar cewa,
Dokar ‘Yan Sanda ta 237, wadda ta amince wa jami’ai da su harbi wanda ake
tuhuma, ko wanda ke neman ya tsere, ko ya Ki da a kama shi, “ da ita ‘yan sandan
ke fakewa, idan sun yi kisan kai.”

Wani kwamitin da Jihar Plateau ta kafa, don ya binciki kisan gillar da ake zargin
jami’an tsaro sun yi wa kusan farar hula 700, a Karamar Hukumar Jos ta Arewa,
2008, na daga cikin abinda ya haddasa tashe-tashen hankulan addini da siyasa, da



jam’iyyun siyasa da jami’an Karamar hukuma suka haddasa. An bayar da cikakken
rahoton kwamitin, a cikin watan Afrilun 2010, wanda ya danganta, wai, wadansu
farar hular dake sojan gona, da kayan ‘yan sanda da sojoji ne, suka gudanar da
wadannan kashe-kashen; rahoton kuma bai samu wata KwaKkKwarar shaidar da ta
nuna cewa ‘yan sanda ne, ko sojoji suka aikata wannan kisan gillar ba. Ya zuwa
Karshen shekarar kuma, gwamnati ba ta gurfanar da wani gaban kotu ba, ko ta
hukunta wani, game da kashe-kashen. A watan Fabrairun 2010, Shugaba Jonathan
ya kafa wani kwamitin binciken, na biyu, a sakamakon barkewar wata tarzomar, a
farkon shekarar. A watan Satumbar 2010, wannan kwamitin, wanda aka sani da
sunan “Lar Committee,” ya bayar da shawarwari, ciki har da kafa kwamitin
sasantawa, da kawo Karshen wariyar da aka samu, tsakanin ‘yan Kasa da bakKi, da
kuma sake fasalin taswirar babban birnin Jihar ta Plateau. A sakamakon sake
barkewar wata tarzomar, a watan Agusta, Shugaba Jonathan ya bayyana cewa
gwamnati za ta hade dukan rahotannin bincike-binciken da aka yi, game da rikice-
rikicen na Jos, da nufin fitar da ra’ayin gwamnati game da tashe-tashen hankulan.
Bugu da Kari, Majalisar Dokokin Jihar ta Plateau, ta yi kiran da a kafa kwamitin na
sasantawa, kamar yadda rahoton Lar Committee ya bayar da shawara. Amma, har
ya zuwa Karshen shekarar, ba a aiwatar da wata shawarar da kwamitin ya bayar ba,
kuma, ya-Allah gwamnatin tarayya ko ta jiha, babu wadda ta kafa wani kwamitin
sasantawa.

A wannan shekarar, ‘yan sanda sun yi amfani Karfin tuwo, ciki har da yin amfani
da harsasai, wajen tarwatsa masu zanga-zanga, wanda ya kawo mutuwar mutane da
dama. Alal misali, ranar 11 ga watan Fabrairu, an bayar da rahoton ‘yan sanda, a
garin EXkiti, sun harbe mutane biyar, har lahira, lokacin da suka zanga-zangar nuna
rashin amincewa da sake wa Jami’ar Tarayya ta Oye-Ekiti, wurin zama, wadda, da
farko gwamnan jihar ya yi alkawarin za a gina ta ne, a Ado-Ekiti. Gwamnati ba ta
gurfanar ko hukunta wani ba, game da kashe-kashen, har ya zuwa Karshen
shekarar.

‘Yan sanda sun yi harbe-harbe wajen hanawa ko tarwatsa taron siyasa, wanda ya
hallaka jama’a da dama, ya kuma jikkata wadansu. Alal misali, ranar 12 ga watan
Fabrairu, ‘yan sanda sun yi KoKarin shawo kan dafifin taron jam’iyyar PDP, a filin
wasa na garin Port Harcourt. Wannan harbin ya kawo turereniyar da mutane 20
suka mutu. Gwamnati kuma ba gurfanar da wani ba ko ta hukunta wani, game da
wannan al’amari, har ya zuwa Karshen shekara.

A 2010 Kungiyar Al, ta bayar da wani rahoto, game da rushe gidaje da yin amfani
da Karfin tuwo a garin Fatakwal, mai suna Port Harcourt Demolitions: Excessive
Use of Force Against Demonstrators, wanda ke Kunshe da Kasidun harin da ‘yan



sandan rundunar JTF suka kai, a 2009, in suka yi ta harbin taron jama’ar dake
zanga-zangar lumanar nuna rashin amincewa da rushe gidajensu. Rahoton ya
bayyana cewa, rundunar ta JTF ta yi harbe-harben da ta raunata, aKalla, mutane 12,
wanda wata shaida ta bayyana cewa, ta ga gawawwaki shida, a cikin motar ‘yan
sanda. Nan ma, gwamnati ba gurfanar da wani ba, balantana ta hukunta wani,
dangane da kashe-kashen, har shekara ta Kare.

Haka kuma ba a bar irin cin zarafi da yin amfani da miyagun makaman da ‘yan
sanda ke yi, ba bisa Ka’ida ba, a wuraren bincike da kan hanyoyi, duk da yekuwar
da babban hafsan ‘yan sanda ya yi cewa, za a kawar da irin wadannan wuraren,
duk kuma wanda aka samu da laifin kafa su, zai dandana fushin hukuma. A cewar
rahoton Kungiyar Al na 2009, ‘yan sanda kan tsayar da motocin haya, su tambayi
da a ba su cin hanci, wanda kuma cin hancin ya danganci ko wace irin mota ce.
“Yan sanda kan harbe direbobin da suka Ki bayar da cin hancin, da zara gardama ta
KuKe game abinda za su bayar, ko idan ba su amince da abinda direba ya bayar ba.
Har ya zuwa Karshen shekarar, ‘yan sandan na ci gaba da aikata haka.

Ranar 14 ga watan Agusta, an bayar da rahoton ‘yan sanda, a Jihar Anambra sun
kashe mutane biyar, a sansanin da suka kafa, wai don sun Ki biyar cin hancin Naira
20, kusan centin dolar Amirka 13. An kuma bayar da rahoton cewa daya daga
cikin fasinjojin motar ya mutu a wurin, yayinda aka kai mutun hudu zuwa asibiti,
inda daga baya, aka ce su ma sun mutu. Wanda aka yi abin, a idanunsa, ya bayyana
cewa, direban ya ce ya bayar da cin hancin na Naira 20, amma, wai bai nuna wa
‘yan sandan rasidin cewa ya biya ba. Lokacin da direban ya yi KoKarin motsa wa,
sai ‘yan sandan suka bude ma sa wuta. Wani wakilin ‘yan sandan ya bayyana
cewa, wai mutum daya ne ya mutu, kuma uku suka ji raunuka. Har ya zuwa
Karshen shekara, babu abinda aka ce game da wannan al’amari.

Alal misali, ranar 16 ga watan Oktoba, an bayar da rahoton cewa, ‘yan sanda sun
kashe wani mai suna Victor Emmanuel, a Jihar Bayelsa, saboda ya Kalubalanci irin
kudaden da ‘yan sanda ke karba a hannun direbobi, a kan hanyar da gitta gaban
mujami’arsa. Ranar 28, ga watan Oktoba, ‘yan sanda sun bayyana cewa, wai an
damKe dan sanda da ya aikata wannan laifin, inda ake yi ma sa “tambayoyin” da za
su gano laifin da za a kore shi, ko a gurfanar da shi gaban shari’a; amma, har ya
zuwa Karshen shekara, binciken bai je ko’ina ba.

Wani lokacin ‘yan sanda kan harbe mutanen dake wucewa, wai bisa kuskure. Alal
misali, ranar 10 ga watan Satumba, wadansu jami’an ‘yan sandan dake bin wata
gawa, a garin Akoko, na Jihar Delta, sun bude wa masu kai gawar wuta, bayan da
suka yi tatul da giya, inda suka kashe, akalla mutane uku. Kakakin ‘yan sanda ya



tabbatar da abkuwar haka, amma, bai yi wani bayani ba, game da abinda za a yi wa
jami’an ‘yan sandan. Hukumar ‘yan sanda ta dai kori jami’an ‘yan sandan hudu,
kuma ya zuwa Karshen shekarar, jami’an na nan, a kaso, suna jiran da a gurfanar da
su gaban shari’a.

“Yan sanda da soja na amfani da Karfin tuwon da ya wuce Kima, wajen kwantar da
tarzoma, ko fadan kabilanci, ko wani tsageranci. Alal misali, ranar 12 ga watan
Yuni, an bayar da rahoton ‘yan sanda kwantar da tarzoma sun harbe masu zanga-
zanga, a garin Ogoni, na Jihar Rivers. Bayan da Kauyawan suka yi dafifin yin
zanga-zangar irin yadda ‘yan sanda suka musguna ma su, a wata zanga-zangar da
suka taba yi, dangane da gina sansanin s0joji, a kusa da Kauyensu, ‘yan sanda sun
yi KoKarin kama masu zanga-zangar. An bayar da rahoton ‘yan sandan sun bude
wa masu zanga-zangar wuta, inda suka kashe mutane uku. An bayar da rahoton
Gwamnatin Jihar Rivers ta binciki al’amarin, amma, har ya zuwa Karshen shekarar,
babu abinda aka ji.

Ranar 20 ga watan Oktoba, ‘yan sanda sun kashe wata budurwa, sun kuma ji wa
Kannenta rauni, yayinda suke noma a wata gonarsu, dake cikin Jihar EKkiti.
Mazauna wurin sun fusata da wannan harbin da ‘yan sanda suka yi, a wajen
ofishinsu. Da suka kasa tarwatsa mutane, sai ‘yan sandan suka bude wuta, inda
suka ji wa, aKalla, mutane shida rauni. Ranar 24 ga watan Oktoba, Gwamnan Jihar
Ekiti, Kayode Fayemi, ya yi Allah wadai da wannan kisan, ya kuma yi kiran da a
hanzarta bincikawa. Har ya zuwa Karshen shekara, babu wani binciken da aka yi.
Yawan hare-haren Kungiyar Boko Haram sai Karuwa yake yi, a kan ‘yan sanda da
jami’an tsaro da bankuna da wuraren shan giya da sayar da abinci da wuraren
ibada da gine-ginen gwamnati, a arewacin Kasar da kuma babban birnin tarayya,
FCT. Harbe-harbe da jefa boma-bomai, a garin Maiduguri, na Jihar Borno, sai
faruwa suke yi, a kowane mako, wani lokacin ma, kullum, ga kuma tashe-tashen
hankulan dake ta yaduwa zuwa jihohin Yobe da Bauchi da kuma Adamawa, har ya
zuwa Karshen shekara. Kai hare-haren a manyan cibiyoyi da gine-ginen, a babban
birnin Abuja, na daga cikin abinda ke Kara rura wutar tashe-tashen hankula (duba
sashe na 1, sakin layi na g.).

b. Bacewar Jama’a
Batar da fara hula da ‘yan bindiga dadi da miyagun mutane ke yi, na ta ci gaba a
yanin Niger Delta, musamman garin Port Harcourt (duba sashe na 1, sakin layi na

g.).

Har ila yau, sauran sassan Kasar na fama da hauhawar bacewar jama’a, wadansu
ma ‘yan siyasa ne ke haddasa su.



Ranar 17 ga watan Mayu, masu satar jama’a sun sace wata ‘yar shekaru 97 da
haihuwa, mahaifiyar Chief Ighoyota Amori, wani dan takarar kujerar majalisar
dattijai, na yankin Delta ta Tsakiyar, a jam’iyyar PDP. Miyagun sun nemi Amori,
ko dai ya bar takararsa, ko kuma ya biya diyyar Naira miliyan 100, kusan dolar
Amirka dubu 617. Ranar 22 ga watan Maris, Rundunar YaKar Satar Jama’a, ta
Kwamitin Harkokin Tsaro na Bakin Ruwan Yankin Delta, sun kubutar da
mabhaifiyar Amori. Ya-Allah ko Chief Amori ya biya diyyar, ba a sani ba.

Ranar 11 zuwa 13 ga watan Oktoba, aKalla, ma’aikatan dubu biyu, na manyan
kamfanonin hakar man Kasar, biyu, suka yi wani bore game da yawan sace-sacen
jama’ar da ake yi, a yankunan da ake haKkar mai, na kudancin Kasar.

Sace-sacen jama’ar da ake yi, da farko, sun hada da ma’aikatan kamfanonin man,
na waje, da kuma na wadansu manyan cibiyoyi, amma, a cikin ‘yan shekarun nan,
satar jama’ar ta kai ga shafar masu hannu da shuni da iyalan sanannun mutane da
kuma ‘yan siyasa. Duk dai tabarbarewar tattalin arziki ke kawo irin wadannan
sace-sacen jama’ar (duba sashe na 6, Sauran Tashe-tashen Hankula da Nuna
Bambanci).

A cikin ‘yan shekarun nan, jithohin Akwa Ibom da Abia da Anambra da Imo, da
kuma Rivers, sun zartar da dokokin hukunta masu sace jama’a, masu tsauri,
wadanda suka tanadi dauri, har ma da kisa, ga dukan wanda aka samu da laifin
sace jama’a. amma, wadannan dokokin ba su yi wani tasirin da za a yaba ba. Ranar
16 ga watan Maris, Ministan Harkokin ‘Yan Sanda, Humphrey Abah, ya bayyana
wadansu sababbin hanyoyin magance hauhawar yawan sace-sacen jama’ar, ciki
har da kafa rundunar ‘yan sandan yankuna, da Kara bai wa jami’ai horo, game da
yaKar sace-sacen jama’ar, da wadata ‘yan sanda da kayayyakin aiki, da kuma kai
jami’an ‘yan sandan da suka samu Kwarewa, zuwa yankunan da sace-sacen jama’ar
ya yawaita. Amma, har yanzu ba a ji komai ba, ko kuma ga wani tsari na dabam,
har ya zuwa Karshen shekara.

Wadansu sace-sacen jama’ar yana da nasaba da ta’addanci. A watan Mayu,
wadansu ‘yan bindiga dadi, sun sace wani dan Kasar Ingila da kuma dan Kasar
Italiya, dake aiki a wani kamfani shimfida hanyoyi na Kasar Italiya, a garin Kebbi,
na Jihar Kebbi. Ranar 4 ga watan Agusta, aka nuna wani faifan bidiyo, inda aka
daure hannuwa da idanun injiniyoyin, tare da ‘yan bindiga dadin, wadanda suka yi
iKirarin cewa su wani reshe ne, na al-Qaida. Har ya zuwa Karshen shekarar, ba a
san inda mutanen biyu suke ba.



Ranar 12 ga watan Agusta, wadansu barayin jama’a, suka sace mahaifin wani dan
Kwallon duniya, dan Nijeriya, John Mikel Obi, a garin Jos. Ranar 23 ga watan
Agustan, ‘yan sanda, a Kano suka ceto shi, suka kuma kama mutane bakwai, ciki
har da sojoji biyu. Gwamnati ta tuhume su da laifin satar jama’a, da hada baki a yi
satar da kuma ta’addanci.

c. Gallaza Azaba da Mugunta, da Rashin Imani ko Wulakanci

ko Horo

kodayake Tsarin Mulki da dokoki sun haramta wadannan al’amurra, sun kuma
tanadi hukuncin aikata cin zarafi da gallaza azaba, amma, ba su haramta muguntar
da jami’an tsaro, ciki har da ‘yan sanda da sojoji da jami’an tsaro na rundunar
(SSS) ke yi ba, na gallaza azaba da bugu da tozarta masu zanga-zanga, ko wadanda
ake tuhuma, ko wadanda ke tsare da kuma wadanda aka yanke wa hukunci. “Yan
sanda na wulakanta farar hula don su samu kudi. Doka ta haramta da a tilasta wa
wani, ya amsa laifinsa, amma, ‘yan sanda kan yi amfani da azaba, don samun
bayanai. Rundunar JTF tana amfani da Karfin tuwon da ya wuce kima, idan suka
kai hari kan ‘yan bindiga dadi ko wadanda ake zargi da aikata laifi, a yankunan
Niger Delta da Jihar Borno, wanda ke haddasa kashe-kashe da raunuka da fyade da
kuma korar farar hula daga muhallinsu da dai sauran zalunci (duba sashe na 1,
sakin layi na g.).

A wannan shekarar, Kungiyar Neman Sake Fasalin Aikin Dan Sanda a Nijeriya,
Network on Police Reform in Nigeria (NOPRIN), ta bayar da wani rahoto, mai
shafi 486, ta hannun ‘yan jaridu, watau Rahoto Game Da Irin Yadda Jama’a Ke
Kallon ‘Yan Sandan Nijeriya A Shekarun 2010 zuwa 2011. Rahoton ya fayyace
irin yanda ‘yan sanda ke gudanar da kisan gilla da azaba da Keta da yin amfani da
Karfi, fiye da misali, da fyade da cin hanci da rashawa da hada baki da miyagun
mutane da dai sauran rashin da’a, daga watan Janairun 2010 zuwa watan Satumbar
2011. Har ila yau, rahoton ya bayar da Kididdigar kudaden da ake bai wa ‘yan
sanda da kuma dimbin yawan jama’ar da aka cutar, a wannan dan tsakanin.

A watan Mayun 2010, Kungiayr Tabbatar da Adalci, Open Society Justice
Initiative, tare da Kungiyar ta NOPRIN, sun bayar da wani rahoto mai shafi 138,
game da Yin Amfani da Karfi, ba bisa Ka’ida ba, da Zalunci da Mugunta da Kisan
Gillar da ‘Yan Sandan Nijeriya ke yi, da kuma Kwararan rahotonni daga bincike-
bincike, fiye da 400, na ofisoshin ‘yan sandan. Da yake bayyana, irin yadda ake
kashe wadanda ake tuhuma, a takaice, da gallaza ma su azaba, wajen gudanar da
bincike, da fyade, rahoton ya yi iKirarin cewa, gwamnati ce ta amince da ci gaba da



aiwatar da wadannan matsalolin, kuma ita ce ke barin da a ci gaba da tozarta
jama’a, “yadda aka ga dama.”

“Yan sanda suna yin amfani da wata dabara, ta “nuna wa duniya” wadanda ta
kama. Sukan yi tattaki da wadanda suka kaman, zuwa wuraren jama’a, wanda ke
janyo wa mutanen wulakanci da tozartawa. Wadansu ma, har jefar wadanda aka
kaman suke yi da duwatsu har ma da sauran abinci. ‘Yan sandan kan bayar da
hujjar cewa, wai wannan wulakancin da ake yi wa wadanda ake tuhumar, na rage
yawan aikata laifuka. Alal misali, ranar 23 ga watan Satumba, gwamnatin Jihar
Plateau ta nuna wa duniya wadansu mutane 21 da ake tuhuma da aikata laifin fashi
da makamai, a wurare dabam daban na jihar.

Ranar 1 ga watan Agusta, babbar kotun tarayya dake garin Calabar, ta umurci ‘yan
sanda da su biya diyyar Naira miliyan 20, kusan dolar Amirka dubu 123, ga Ottoh
Obono, wanda ‘yan sandan suka nuna wa ‘yan jaridu da duniya, a 2009, kafin ma a
su gurfanar da shi gaban kotu, kan tuhumar aikata laifin fashi. Kotun ta bayyana
cewa, wannan horon ya keta ‘yancin da tsarin mulki ya bai wa Obono. Da take
bayyana wani rahoton wata Kungiya mai zaman kanta, NGO, watau Social Justice
and Advocacy Initiative, wani rahoton Kungiyar Al, na 2009, ya lura cewa,
“wulakanci da azaba da karbar kudade a hannun wadanda ke tsare” ya zama
“al’ada” a harkar gudanar da harkokin shari’a. Hukuma Kula da ‘Yancin Dan
Adam ta Kasa (NHRC), ta yi zargin cewa, mafi yawan shari’o’in da ‘yan sanda ke
gabatarwa a kotu, suna “samun bayanai ne, bayan sun gallaza wa jama’a azaba.”
“Yan sanda da sojoji na amfani da Karfin tsiya, wajen fuskantar hare-haren da
Kungiyar Boko Haram ke kaiwa, wanda kan dauki rayuka da dama, da jikkata
wadansu (duba sassa na 1.a. da 1.g.).

Jami’an tsaro kan bugi ‘yan jaridu, a dukan fadin shekarar (duba sashe na 2.a.).

A cewar wani rahoton da ba ya Karya, a wannan shekarar, jami’an tsaro sun aikata
laifun fyade da cin zarafin mata da Kananan ‘yan mata, babu iyaka. A watan
Mayun 2010, Kungiyar Open Society Justice Initiative ta bayar da rahoton cewa,
fyaden ya zama “jikin abinda ba a iya magana” kuma yana “daya daga cikin irin
ta’asar da masu sintirin dare ke yi.” Wannan rahoton game da cin hancin da
rashawar da ‘yan sandan Kasar ke yi, na nuna irin matsalolin da ake samu, wajen yi
wa karuwai fyade, idan an kama su. Rahoton ya bayyana cewa jami’an ‘yan
sandan na yi wa mata da suka kasa biyan Naira dubu, kusan dolar Amika shida,
fyade, kafin su sake su. An yi zargin ‘yan sandan na yi wa mata da mazan da suka
kawo Kara fyade, wanda har kwalabe da Karafa suke cusa wa mata a cikin farjinsu.
A watan Agustar 2010, Kungiyar Kula da ‘Yancin Dan Adam, (HRW), ta bayar da
wani rahoton da ya bayyana irin yadda ‘yan sandan ke yin amfani da wata dama ta



tozarta jama’a, ciki har da korari da yin fyaden da kuma cin zarafi, a matsayin wata
hanya ta neman cin hanci da rashawa, daga matan dake tsare ko matan dake
motocin haya, a sansanin da suke duba abubuwan sufuri.

A farkon watan Oktoba, wani jami’in ‘yan sanda ya yi wa wata matar da ake
tuhuma da laifin kisan kai fyade, watau Hafsat Manye, lokacin da take tsare, a
garin Ganjuwa, na Jihar Borno. Rundunar ‘yan sandan ta bayyana wa Hukumar
Bayar da Agajin Shari’a, watau Legal Aid Council, labarin cewa, bayan da aka
gudanar da bincike, hukumar ta salami jami’in, wanda kuma ake sa ran za a
gurfanar a gaban shari’a.

Rahoton Kungiyar Al, na 2009, ya ce ‘yan sandan kan yi wa matan dake tsare
fyade, amma, matan ba su iya fada, domin gudun wulakancin da ake yi wa
wadanda aka yi wa fyade, don kuma aikata irin wadannan laifukan sun zama jiki
ga jami’an ‘yan sandan.

Akwai hukunce-hukuncen shari’a dabam daban, a jihohi 12 na arewacin Kasar,
inda kotunan shari’a suke yanke hukuncin “haddi”. Alal misali, wadannan
hukunce-hukuncen sun hada da yin bulala ga wadanda suka aikata Kananan
laifuka, irin na sane ko shan giya da karuwanci, ba a kuma san ko akwai wani
hukuncin da aka yanke ba, a wannan shekarar. Shari’un da aka daukaka Karar su,
ko wadanda ake jiran yanke hukunci a kotunan shari’a, na da yawa, a wannan
shekarar, ciki har da na yanke hannuwan masu laifi, a jihohin Jigawa da Bauchi da
Neja da Kano da kuma Zamfara. Har ya zuwa yau, babu wanda aka yanke wa
hannun, sai wanda ya Ki daukaka Kara, a hukuncin da aka yanke ma sa, a 1999.

Dokar Kasa ta tanadi gwamnonin jihohi na iya dakatarwa, ko aiwatar da yankan
hannun, ko ma hukuncin kisa. Gwamnatoci ba su aiwatar da hukunce-hukuncen
kotunan shari’a, saboda irin tsawon lokacin da suke dauka, kafin a daukaka Kara.
Domin har yanzu, babu wata KwaKKwarar Karar da aka daukaka zuwa kotun
tarayya, ko kotun daukaka Kara ta tarayya, da har aka yanke wani hukuncin da ya
saba wa tsarin mulki. Kotuna na ci gaba da yin watsi da hukunce-hukuncen jefewa
da kuma yanke hannuwa, saboda Karancin shaida da kuma shaidu, amma, har
yanzu ba a Kalubalanci irin wadannan hukunce-hukuncen ba, kan saba wa tsarin
mulki. Yin bulala ma, wani hukunci ne, na dokokin Jihar Arewa, ba a kuma taba
Kalubalantar sa, a kotuna, na sun saba wa doka. A wadansu hukunce-hukuncen,
wadanda aka samu da aikata laifukan, kan biya tara, ko su tafi jarun, maimakon a
yi ma su bulalar. Kotunan shari’ar musulunci, kan hanzarta aiwatar da horon yin
bulalar, yayinda dokokin shari’a sun bayar da kwanaki 30, na da za a iya daukaka
Kara kan hukuncin da ya shafi yanke hannu, ko hukuncin kisa. Alal misali, ranar 8



ga watan Satumba, wata kotun musulunci a Zamfara, ta bayar da umurnin da a
yanke hannun daman wadansu mutane biyu, da aka samu da laifin satar maraKin da
kudinsa ya kai Naira dubu 130, misalign dolar Amirka 800. Amma, wadanda aka
yanke wa hukuncin sun daukaka Kara. Daukaka Karar na daukar watanni ko ma
shekaru, kafin a yanke hukunci.

Tashe-tashen hankulan jama’a ko kabilanci sun kawo asarar rayuka da raunuka, a
wannan shekarar (duba sashe na 6).

Yanayin Gidajen Fursuna da Kaso

Har yanzu yanayin gidajen fursuna da kaso, ba su da dadin zama, wanda har sun
zama wata barazana ga rayuwa. Mafi yawan gidajen fursunan da kason Kasar 234,
an gina su ne shekaru 70 zuwa 80, da suka wuce, kuma ba su da wani abin azo-a-
gani dangane da kyautata jin dadin zama. Ma’aikatar Gidajen Fursuna, na da
manyan gidajen fursuna, 11, da na wucin-gadi 80, da gonaki 10, da ofisoshin yanki
takwas da kuma manyan ofisoshi shida, inda ake ajiye fursunoni da wadanda ake
tsare da su.

Kididdigar da Ma’aikatar Gidajen Fursunan ta bayar a Karshen watan Mayu, ta
nuna cewa, akwai fursunoni dubu 48 da 124, a wadannan wuraren dake Kasar. A
watan Mayun, Babban Jami’in Gidajen Fursuna, Olusola Ogundipe, ya bayyana
cewa, gidajen fursunan na da Karin fursunoni har dubu, da aka zarga da aikata
laifin tayar da tarzoma, a zabubbukan watan Afrilu, wadanda mafi yawansu an
sake su. Kowane gidan fursuna na dauke da fursunoni har rubi gida biyar, na
yawan abinda ya kamata su ajiye. Alal misali, gidan fursunan garin Owerri, na da
wurin ajiye fursunoni 548 ne, amma, yanzu akwai fiye da dubu daya da 635. Sai
gidan fursunan Ogwuashi-Uku, dake Jihar Delta, wanda ke da wurin ajiyar
fursunoni 64, amma, akwai 358, yayinda gidan fursunan garin Port Harcourt ke da
fursunoni dubu biyu da 594, maimakon 804. Daga cikin yawan fursunonin, kashi
biyu cikin 100 ne mata, sai kuma kashi daya cikin 100 na Kananan yara.

Rashin ruwa mai tsabta da Karancin wuraren ba-haya da cunkoso, na daga cikin
abubuwan dake yada miyagun cututtuka. Cututtuka na yaduwa saboda da cunkoso
da rashin wurin shaKar iska ga mugun Karancin magunguna. Rashin isassun
magungunan na sa fursunoni da daman a mutuwa. Cututtukan gidajen fursunan sun
hada da cutar Kanjamau HIV/AIDS da zazzabin malaria da kuma cutar tarin huka.
Fursunonin dake dauke da wadannan cututtukan, masu yaduwa, na nan cunkushe a
cikin sauran jama’a. Kodayake gwamnati na KoKarin ware mutanen dake dauke da
irin wadannan cututtukan, babu kuma wuraren da za a ajiye su. Hukumar gidajen



kurkukun ta bayyana cewa, fursunoni 89 daga cikin dubu daya da 500, ke mutuwa,
a kowace shekara; amma, babu wata Kididdiga takamamma, dake nuna yawan
wadanda ke mutuwar a gidajen fursunan.

Sai fursunonin dake da kudade ko wadanda ‘yan uwansu ke kawo masu abinci,
akai-akai, ke samun isasshen abinci, yayinda gandirebobi ke sace kayayyakin
abincin da ake kai wa a gidajen kurkukun. Duk kuma fursunan da ba shi da kudi
sai dai ya dogara da abinda ya samu, don ya rayu. Jami’an gidajen kurkukun da
‘yan sanda da sauran jami’an tsaro, kan hana wa fursunonin abinci da magani, a
matsayin horo, ko don su samu kudade daga hannunsu.

Fursunonin dake da wata nakasa kuma ko fitowa ba su yi, a cikin sauran fursunoni.
Kowane gidan kurkuku na KoKarin samar da magungunan hauka, amma mafi
yawan gidajen fursunan ba su tanadin haka.

Gwamnatin Tarayya ce ke ciyar da gidajen fursunan Kasar, amma, gidajen kurkuku
kadan take kula da su. Daga cikin yawan fursunonin da ake da su, kashi 70 cikin
100, duk suna jiran a yanke ma su hukunci ne.

Wani lokaci gwamnati kan ajiye fursunoni mata da maza wuri guda, musamman a
yankunan karkara, kuma gidajen kurkukun ba su da wadansu abubuwan jin dadin
rayuwar da za su kula da masu juna biyu, ko matan dake shayarwa. Kuma akan
ajiye yaran da aka haifa a kurkuku, tare da iyayensu, har sai sun Kosa.

Kodayake doka ta haramta ajiye Kananan yara a gidajen kurkuku, amma, har yanzu
yaran na zama da iyayensu, a gidajen fursunonin dake Kasar, wadanda da dama, a
nan aka haife su. Rahoton Kungiyoyi dubu shida, na Kungiyar Kasashen Afrika,
game da kula da ‘yanci da lafiyar yaran Nijeriya, ya gano cewa, akwai dimbin
Kananan yara a gidajen kurkuku, da wuraren tsare wadanda ake tuhuma. Duk da
umurnin da gwamnati ke bayarwa na ganowa da kuma sakin irin wadannan
Kananan yara da iyayensu mata, hukumomi sun kasa magance matsalar, har ya
zuwa Karshen shekarar.

Gwamnati na ajiye fursunonin siyasa tare da sauran fursunoni, a wuri guda. Amma,
hukumomin gidajen fursunan, na barin a ziyarci fursunoni, akai-akai. Masu kai
ziyarar ba su da yawa, saboda rashin abin hannu, ko kuma kudaden mota.
Fursunoni na halartar harkokin addini, kodayake, gidajen kurkukun ba su da
wuraren gudanar da harkokin ibadar musulmi da kiristoci. A wadansu gidajen
kurkukun, a waje limamai ke gudanar da harkokin na ibada.



Koke-koken fursunonin ya fi yawa kan rashin kai su kotuna, kamar yadda ya nuna,
a wadansu Kararraki, inda ba a samun motocin da za su kai su kotuna. Babu kuma
wani shirin da aka yi, na lura da yanayin da fursunonin suke ciki. Dukan gidajen
kurkukun na fama da rashin kayayyakin jin dadin rayuwa da cunkoso da kuma
rashin kudade.

Babu kuma wadanda ke bincikar yanayin gidajen kurkukun, daga waje, babu kuma
wata Kididdiga dake nuna irin yadda ake musguna wa fursunonin, ko rashin abinci
da magunguna.

Gwamnati na bayar da damar da za a bincika yanayin gidajen kurkukun, kodayake,
mutane, Kalilan, ke ziyartarsu. Kungiyar Red Cross ta KoKarta ziyartar gidajen
kurkukun, amma, ba za ta iya ba, kodayaushe. Rashin ajiyar bayanan kowane
fusuna, da gwamnati ke yi, a kodayaushe, na kawo cikas wajen sanin abinda ke
faruwa.

Kasar ba ta bayar da aiki ga masu lura da al’amurran da za su wakilci fursunonin
ko wadanda ke tsare, game da bullo da wata hanyar ajiye fursunonin ko wadanda
aka tsare, ko kuma wadanda ba su tayar da hankali a gidan kurkukun, don rage
yawan cunkoso; da magance matsayi ko kuma musababbin abinda zai sa a kadaice
Kananan yaran da suka aikata laifi; ko a inganta harkokin bayar da beli da kuma
jiran yanke hukunci, ko tanadin wadansu takardun ajiyar bayanai, don tabbatar da
ganin daidaita zaman fursunonin a gidan sarKa, bisa ga hukuncin da aka yanke ma
su.

Gwamnati ba ta kuma inganta abubuwa, bai-daya, a gidajen fursunan, a wannan
shekarar, amma, wadansu hukumomin gidajen fursunan, na KoKarin tara
kyaututtuka, don amfanin fursunonin. Alal misali, masu hannu da shuni kan bayar
da gudunmawar kayayyakin aiki, don taimaka wa irin cunkoson da ake da shi, a
gidajen na kurkuku. A watan Oktoba, Kungiyar Mujami’ar Amazing Grace
Pentecostal, ta bayar da gudunmawar katafaren zauren tarurruka, a Sashen Mata na
Gidan Kurkukun Kirikiri, dake yankin Apapa, na Birnin Lagos.

d. Kame ko Tsaro Ba Bisa Ka’ida Ba

Tsarin Mulki da dokoki sun haramta kame ko tsaro ba bisa Ka’ida ba, amma, ‘yan
sanda da jami’an tsaro, na ci gaba da yin amfani da wannan mugunyar dama.
Rundunar JTF sun kame daruruwan mutane, ba bisa Ka’ida ba, lokacin da suka kai
samame kan ‘yan bindiga-dadi, kuma jami’an tsaro na kame, ba bisa Ka’ida ba, a
lokacin babban zabe.



Aikin ‘Yan Sanda da Jami’an Tsaro

Rundunar ‘Yan Sandan Kasa (NPF), ta bayar da rahoto ga Babban Sufeton ‘Yan
Sanda, wanda shugaban Kasa ya nada, ya kuma ba shi hakKin tabbatar da bin
dokoki. Mataimakin babban sufeton ‘yan sanda kuma ke kula da Gundumar
Rundunar ta NPF dake jihohi. Tsarin Mulki ya haramta wa gwamnatocin jihohi da
Kananan hukumomi da su kafa rundunar ‘yan sandansu, amma, gwamnonin jihohi
na iya umurtar ‘yan sandan da su kai dauki, a yankunansu. Rundunar ‘yan sandan
ciki, watau SSS ce ke da alhakin harkokin tsaron cikin gida, ta kuma bayar da
rahotanninta ga shugaban Kasa, ta hannun mai ba shi shawara kan harkokin tsaro.
A sakamakon gazawar ‘yan sandan, na shawo kan tashe-tashen hankulan jama’a,
gwamnati na ci gaba da yin amfani da sojoji, a wadannan al’amurra. Alal misali, a
watan Satumba, Shugaba Jonathan, ya bayar da umurnin da a kai sojoji dubu daya
da 300, zuwa Jihar Plateau, bayan da ‘yan sanda suka kasa shawo kan barkewar
tarzomar kabilanci da addini, a garin Jos.

Rundunonin na NPF da na SSS, da soja, suna bin umurnin farar hula ne, amma,
wadannan jami’an tsaron kan wuce gona da iri, wajen hulda da farar hular.
Gwamnati ba ta da Kwararan hanyoyin bincike da kuma hukunta cin zarafi da cin
hanci da rashawa. Rundunar NPF ce, kadai, ke ci gaba da cin hanci da rashawa, da
aikata laifukan cin zarafin dan adam, da kuma wuce gona da iri, wajen kame da
tsaro, a wani lokacin ma, da gurfanar da wadanda ake tuhuma da laifuka, a gaban
shari’a. har ila yau, Rundunar SSS na keta hakKin dan adam, musamman, wajen
hana fadar albarkacin baki da ayyukan manema labaru. A wani lokacin ma, mutane
masu zaman kansu ko gwamnati, kan tuhumi wani, game da cin zarafin dan adam,
a bangarorinsu. Amma, mafi yawan wadanda ke samu tsaiko, a kotuna, da Kin
gudanar shari’o’i, duk da an kammala bincike a kan su.

A cewar rahoton Kungiyar Al na 2009, wani bangare ne, kadai, na kasafin
kudaden Rundunar ta NPF, ke isa ofisoshinta dake jihohi, a kowace shekara, kuma
Karancin kudade na daga cikin abinda ke kawo wa ‘yan sandan cikas wajen
gudanar da ayyukansu. Jami’an na gudanar da aiki, ba tare da kayayyakin aiki ba, a
wani lokacin ma, wadanda suka aikata laifuka ne, ke sayen man fetur da sauran
takardun aiki, wajen gudanar da bincike. Irin wannan Karancin kudaden na daga
cikin abinda ke kawo cin hanci da rashawa. (duba sashe na 4).

Ka’idodin Kame da Kula da Wadanda Ke Tsare

‘Yan sanda da jami’an tsaro na da ikon kama kowa, ba tare da sun samu takardar
izni ba, muddin suna tuhumar mutum, to, wannan mutumin ma ya aikata laifi, don
haka babu ruwansu da bin wata Ka’ida. “Yan sanda na iya tsare mutum, a bisa ga



doka, har tsawon awowi 48, kafin su gurfanar da shi a gaban shari’a. Dokar na
bukatar jami’in ya bayyana wa wanda zai kama, irin laifin da ake tuhumarsa da shi,
a lokacin da zai kama shi, ya kuma kai wanda ake tuhumar zuwa ofishin ‘yan
sanda, don ci gaba da bincike, a cikin lokaci, ya kuma bar wanda ake tuhumar da
ya dauki lauya da kuma beli.

Kamu Ba Bisa Ka’ida Ba: ‘Yan sandan kan tsare jama’a, ba tare da sun yi ma su
wani bayani ba, ko barinsu su dauki lauya, ko wani danginsu ya sani. Ita kanta
hanyar bayar da beli ba a yin ta a bisa Ka’ida, ko kuma wani hukuncin mulaka’u.
AlKalai kan gitta sharuddan bayar da beli, masu tsauri. A wadansu wuraren da
babu damar bayar da belin, wadanda ake tsarewa, na zaman dirshan, a gidajen
kurkuku, da suna ana gudanar da bincike. Hukumomi kan tsare wadanda ake
tuhuma, ba tare da sun ga wani ba, na tsawon lokaci. Wadanda ake tuhuma, da
dama, zun yi zargin cewa, ‘yan sanda kan nemi cin hanci, kafin su kais u kotu, a
saurari shari’arsu. Idan wani dangi na bukatar halartar wajen shari’ar, ‘yan sanda
kan Kara yawan kudaden cin hancin.

“Yan sanda kan riKe mutanen da aka samu, a wuraren da aka aikata laifuka, don yi
ma su tambayoyi, na wani lokacin da ya kama daga ‘yan awowi, har ya zuwa
watanni. Bayan kuma an sake su, hukuma kan umurce su da su rika zuwa, don ci
gaba da amsa tambayoyi.

Jami’an tsaro sun yi kame-kame, ba bisa Ka’ida ba, a wannan shekarar. A lokacin
tarzomar bayan manyan zabubbukan watannin Afrilu da Mayu, hukumomi sun
kame daruruwan mutane, a Kasar, da dama saboda abinda bai taka kara ya karya
ba, ko kuma babu wata shaidar suna hannu, a tayar da wata tarzoma (duba sashe na
l1.a.). Mafi yawan wadanda aka saki, a cikin ‘yan makonni, kodayake ba a san
yawan wadanda ke tsare ba, ba tare da an bayar da su beli ba, ko an tuhume su da
aika wani laifi, har ya zuwa Karshen shekarar.

Ranar 19 ga watan Oktoba, babbar kotun tarayya dake garin Jos, na Jihar Plateau,
ta salami mutane shida, da ake tuhuma da laifin hadin baki da aikata ta’addanci, a
lokacin tashin tarzomar watan Janairun 2010, a garin Jos. Jami’an tsaro kan tursasa
wa manema labaru da masu zanga-zanga, a shekarar. (duba sashe na 2.a. da 2.b.).
An bayar da rahoton cewa jami’an Hukumar YaKki da Laifukan Kudade da Tattalin
Arziki, (EFCC), kan damKe ‘yan adawar siyasa da tsare jami’an jihohi da Kananan
hukumomi da kuma na tarayya, dangane da tuhumar cin hanci da rashawa, a
wannan shekarar. (duba sashe na 4).

Har yanzu ana fama da matsalar yi wa mata fyade. (duba sashe na 1.c.).



Ranar 29 ga watan Satumba, ‘yan sanda a Ebonyi, sun kame ‘Yan Kungiyar
Neman Jamhuriyar Biafara, su 100, saboda sun gudanar da taro da sanya tufafi da
alamomin na Biafra. ‘Yan sandan sun bayyana cewa, sun tsare ‘yan Kungiyar ne,
bisa ga tsoron kada su tayar da zaune tsaye. ‘Yan sandan sun kuma sake su, daga
bisani.

Zaman Jiran Yanke Hukunci: Har yanzu, dogon zaman jiran yanke hukunci, ba
Karamar matsala ba ce, kuma Kungiyoyin Kwatar ‘yancin dan adam sun bayar da
rahoton cewa, wadanda ke zaman jiran yanke hukunci, sun kai kashi 70, cikin 100,
na yawan wadanda ke zaune a gidajen kurkuku, inda wadansu ke zaman jiran
yanke hukuncin har fiye da shekaru 10. Ya zuwa Karshen shekarar, akwai masu
jiran yanke hukunci har dubu 33 da 692, a gidajen kurkukun Kasar, daga cikin
yawan fursunoni dubu 48 da 124. Mummunan turun rashin yanke hukunci da
tsabagen cin hanci da rashawa, da tsoma bakin ‘yan siyasa, na ci gaba da kawo
cikas ga harkokin shari’a. Yawan daga shari’a, a wani fannin, ke haifar da matukar
kawo tsaikon yanke hukunci. Tsararru da dama, ba san inda kotu take ba, domin
‘yan sandan ba su da isassun motocin da za su kai su kotu, a ranakun da za a
saurari shari’o’insu.

Hukumar NHRC ta bayar da rahoton cewa, ana tsare da wadansu mutanen ne,
domin hukuma ta batar da takardun shari’arsu. Wadansu gwamnatocin jihohi kan
saki wadanda ke tsare, na tsawon lokaci, fiye da hukuncin da za a yanke ma su,
idan an same su da laifi. Kodayake wadanda ke tsaren na da ‘yancin da za su kai
Kara ga Hukumar NHRC, hukumar ba takan kula koke-kokensu ba. (duba sashe na
5). Wadanda ke tsaren na iya kai Kara, a kotuna, amma, kai wa ga kotunan ba
Karamin aiki ba ne. Ko tsararrun dake da lauyoyi kan jira na tsawon shekaru, kafin
a gurfanar da su gaban kotuna.

Ranar 22 ga watan Satumba, manema labaru sun bayar da rahoton cewa, Babban
Mai Shari’a kuma Ministan Shari’a, Mohammed Adoke, ya bai wa kwamitin rage
cunkoson gidajen kurkuku, da aka nada, a watan Yuli, kwanaki 90, da su saki
wadanda bai kamaci a tsare ba. Kwamitin mai wakilai tara, a KarKashin jagorancin
babban sakataren ma’aikatar, Alhaji Abdullahi Yola, ya yi rangadin gidajen
kurkukun jihohi 36, don zama wani bangare na aikinsa. Ya zuwa Karshen shekarar,
ko uffan ba a ce ba, game da sakin tsararrun.

Ahuwa: A watan Oktoba, gwamnonin jihohin Borno da Anambra, sun saki tsararru
42 da fursunomi tara, don murnar tuna wa da Ranar Samun ‘Yancin Kasa.
Gwamnan Jihar Borno, ya bayyana cewa, ya yi ahuwar ne, ga wadanda ke fama da
rashin lafiya da kuma tsufa.



e. Tauye ‘Yancin Samun Adalci

kodayake tsarin mulki da dokoki sun tanadi ‘yancin bangaren shari’a, amma, masu
ikon zartaswa da wakilan majalisu da manyan attajirai na matsa wa sashen na
shari’a lamba. Shugabannin siyasa na tsoma baki ga harkokin shari’a, musamman a
jihohi da kuma yankunan Kananan hukumomi. Rashin ma’aikata da Kudade da
sanin gudanar da aiki da cin hanci da rashawa, na ci gaba da tauye ‘yancin sashen
shari’a, na gudanar da aiki yadda ya kamata. A wadansu lokutta, alKalai, na kauce
wa gudanar da wadansu shari’o’in, domin suna can wajen neman rufin asiri, ko
don kare kansu daga wani hadari. Bugu da Kari, wadansu jami’an kotunan kan rasa
kayayyakin aiki da wata zimmar gudanar da ayyuka, ga rashin godiya. A cikin
shekarar, alkalan Kotun Koli sun yi kiran da a bai wa sashen shari’a cin gashin
kansa.

Ranar 18 ga watan Agusta, Hukumar Harkokin Shari’a ta Kasa, (NJC), ta dage
shugaban Kotun Daukaka Kara, Mai Shari’a Ayo Isa Salami, bayan da ya Ki bin
umurnin Hukumar ta NJC, na da ya tubar wa hukumar ta NJC, da kuma Babban
Jojin Nijeriya, Mai Shari’a Aloysius Katsina-Alu. Salami ya zargi Katsina-Alu, da
tsoma baki ga shari’ar takaddamar zaben gwamnan Jihar Sokoto, a 2007. A bisa ga
KoKarin sasanta rikicin, hukumar ta NJC, ta kafa kwamitin mutane uku, na ya
binciko inda takaddamar take. Kwamitin bai ce ga mai laifi ba, abinda ya kawo
KiKi-KaKa ga al’amarin, ya kuma roKi Salami da ya tubar wa hukumar ta NJC da
Katsina-Alu. Ita kuma Kungiyar Lauyoyi ta Nijeriya abinda ta binciko daban ne,
don haka sai Salami ya Ki tuba. Bayan da hukumar ta NJC ta dage Salami, sai
shugaba Jonathan ya yi amfani da ikon da tsarin mulki ya ba shi, ya bayar da
shawarar da yi wa Salami ritaya, a kuma nada Mai Shari’a Dalhatu Adamu, a
matsayin shugaban riko na Kotun Daukaka Karar. Shari’ar ta kawo rudami game
da irin hassada da rashin cin gashin da ake samu, a sashen na shari’a. Salami ya
daukaka hukuncin da aka yi ma sa, har yanzu kuma ana ci gaba da sauraren
shari’ar.

Ma’aikatar Shari’a ta aiwatar da tsauraran sharudda ilmi da shekarun aikin alKalai,
a tarayya da jihohi, amma babu wani sharadin da ka gitta, na kulawa da alkalan da
ake da su, a Kananan hukumomi, wanda ke haifar da cin hanci da rashawa, da
hukuncin rashin adalci, a wadannan kotunan.
Kotunan soja na yi wa sojoji shari’a ne kadai.

Akwai kotunan daukaka Kara, na shari’a da na gargajiya, jihohin arewa 12 da
babban birnin tarayya FCT. Har ila yau, tsarin mulki ya tanadi cewa gwamnati na



iya kafa kotunan daukaka Karar shari’a, a tarayya, wadda kuma ita ce kotun Karshe
ga harkokin shari’a, amma, gwamnati ba ta yi haka ba, har ya zuwa Karshen
shekara.

Tsarin mulki ya tanadi jihohi na iya kafa kotunan shari’a ko na gargajiya. Har ila
yau, doka ta tanadi jihohin na da zabin yin amfani da dokokin shari’a, a kotuna.
Yayinda kotunan shari’a ke gudanar da aikinsu a arewacin Kasar, kusan shekaru
100, a 2000 ne kotunan shari’ar suka fara samun ikon jin Kararrakin aikata laifuka
da kuma yanke hukuncin shari’ar musulunci, wadanda suke fayyace hukuncin
haddi da sauran hukunce-hukuncen da suka hada da bulala da yanke hannu da
hukuncin kisa, ta jefewa da dutse. Alal misali, ranar 10 ga watan Oktoba, kotun
majistare dake Abuja, ta umurci da a y1 wa wani mutum bulala 12, saboda an same
shi da laifin satar saniya.

Kotu ce kuma ke da ikon yanke hukunci game da dukan shari’a. Dawowa da
hukuncin shari’a ya Karfafa himmar gudanar daiki da rage yawan kashe kudade da
cin hanci da rashawar da ake yi, a sauran kotuna.

Masu kare kawunansu, na da ‘yancin da za su Kalubalanci yadda aka tsara siffar
alkalan kotun shari’ar aikata laifuka, ta hanyar daukaka Kara zuwa kotun gaba,
amma, babu wata Kalubalantar da za a yi, da ba ta goyon bayan harkokin shari’ar
kotun daukaka Kara ta gargajiya. Kotun daukaka Kara ta shari’a ita ta Kotun Kolin

dake da alkalan kotun daukaka Karar shari’a, amma, ba wadanda, kawai, suka san
dokokin shari ba.

Gudanar da Shari’a

Tsarin mulki ya tanadi yadda za a gudanar da harkokin shari’a, a kowace kotu da
kuma ‘yancin kowane mutum, a shari’o’in laifuka da na sasantawa. Doka ba ta
amince da kira wadansu mutanen da za su yanke hukunci ba. Wanda ake tuhuma,
bai da wani laifi, kuma yana da ‘yancin ya gabatar da kansa, ko shaidu, ko kuma
shaidun na mutane da alamomi, ko lauya ya wakilce shi, kuma yana da damar
sanin irin shaidar da gwamnati take da ita. Amma, gwamnati ba ta mutunta irin
wannan ‘yancin. Kodayake wanda ake tuhuma yana da ikon da zai zabi lauyansa,
babu wata dokar da ta hana shi yin gaban kansa, ba tare da lauya ba, sai dai game
da wadansu hukunce-hukuncen da suka shafi kisa. Dokar Hukumar Bayar da
Agajin Shari’a, ta tanadi dauka wa kowa lauya, kuma ta tanadi da kada a ci gaba da
gudanar da shari’a, ba tare da shi ba. Wanda ake tuhuma yana da ‘yancin daukaka
Kara.



A kotunan shari’a da gargajiya, (har da shari’a), talakawan da ba su da lauya, na
iya samun dauri, cikin hanzari, kodayake, dukan wanda ka yanke wa hukunci yana
da ‘yancin da zai daukaka Kara. Gwamnatin Tarayya ta kafa kwamitin masana
harkokin shari’a, a 2003, don zayyana dokokin shari’a, bai daya, da nufin maye
gurbinsu da tarkacen dokokin shari’ar da ake amfani da su a jihohin arewacin
Kasar, amma, kwamitin bai bayar da wani rahoto ba, kuma jihohin na ci gaba da
yin amfani da dokokinsu.

Babu wata doka, a harkar shari’ar gargajiya, da ta hana mace ko wata Kungiya
bayar da shaida a shari’ar aikata laifi ko ta sasantawa, ko kuma shaidarsu ba ta
inganci, amma, duk wata shaidar da mace ko wanda ba musulmi ba, zai bayar a
kotun ta shari’a, to, ba ta da inganci. Wadansu alkalan kotunan shari’ar, watau
“gadis”, na barin a bayar da shaidu na daban, domin tabbatar da aikata laifin
kwartanci ko zina kan maza da mata. Ga matan dake da ciki, wadansu kotun
shari’a na bukatar shaidar wakilci. Bisa ga misali, ana iya daure maza idan suka yi
iKirarin aikata laifi, ko wani wanda ya gani, ya bayar da shaida. Kotunan shari’a na
bai wa mata wata dama, ta musamman, ciki har da ta neman sakin aure, da renon
Kananan yara da kudaden cin abinci da hidima, domin an fi saurin samun shaidu,
da jin Kararraki, a kotunan shari’a, fiye da na gargajiya.

Da wuya ake samun gudanar da adalci a shari’o’i da dama. Alal misali, a 2009,
soja sun daure sojoji 27, da suka je aikin tabbatar da zaman lafiya, a rundunar
Majalisar Dinkin Duniya, da laifin tayar da tarzomar da aka yanke ma su hukuncin
daurin rai-da-rai, a gidajen kurkuku. Sojojin sun yi Korafi ne game da irin yadda
hafsoshinsu ke sace ‘yan kudaden aunakar da ake ba su. Bayan da shari’ar ta janyo
hankalin ‘yan jaridu na duniya, sai gandirori suka rika gallaza wa sojojin da aka
daure. Hukumar soja ta rage daurin ya zuwa shekaru bakwai. A halin yanzu,
hukumar sojan ta zaKulo hafsoshin dake da laifin satar, ta kuma canja ma su
wuraren aiki, ko kuma an tilasta ma su da su yi ritaya, amma, babu wanda aka
daure. A watan Satumbar 2010, lauyan ma’aikatar tsaro ya roKi sabon hafsan
hafsoshin soja, da ya sake bincike daurin. Babu kuma abin da ake yi, game da
al’amarin, har ya zuwa Karshen shekara.

Wata kotu, a Lagos, ta yi ta luguiguita shari’ar Manjo Hamza Al-Mustapha, wanda
ke tsare tun 1998. Gwamnati ta kama shi, kan tuhumar cin amanar Kasa, daga cikin
zarginsa da ake yi, na KoKarin kashe tsohon shugaban Kasa, Olusegun Obasanjo da
sauran manyan ‘yan siyasa. A watan Disambar 2010, alkalin ya salami Al-
Mustapha ya kuma ce ba shi da wani laifi game da tuhumar, inda ya bayyana cewa,
mai gabatar da Kara bai tabbatar da hujjojinsa ba. Amma, kotun ta ci gaba da bin
diddiKin zargin da ake yi ma sa, game da tuhumar irin rawar da ya taka, wajen



kashe Alhaja Kudirat Abiola, matar tsohon shugaban da aka zaba, watau Chief
Moshood Kashimawo Olawale Abiola. Lokacin da ake bincikar gabatar da Karar,
Al-Mustapha ya bayyana da Karfin tsiya aka sa ya ambata cewa yana da hannu, a
kisan na Kudirat Abiola, kuma ya Ki amincewa da shaidun da aka gabatar. AlKalin
ya yi watsi da kare kansa da ya yi, kuma kotu ta ci gaba da shari’ar, har ya zuwa
Karshen shekara.

Fursunonin Siyasa da Tsararru

Babu wani rahoto game da fursunonin siyasa, ko tsararru, amma an kame mutane,
a shekarar da ta wuce, bisa zargin cin amanar Kasa, wadanda har ya zuwa Karshen
shekarar suna tsare.

Shari’ar Kananan Laifuka da Sasanci

Tsarin mulki da dokoki sun tanadi da a kafa kotu mai zaman kanta, domun sasanta
Kananan laifuka. Amma, bangaren jami’an zartaswa da ‘yan majalisa da masu
hannu da shuni, ya nuna son zuciyarsu, wajen matsa lamba ga shari’o’in na
Kananan laifuka. Cin hanci da rashawa da rashin himmar aiwatar da hukunce-
hukuncen kotuna, na kuma yin katsalandan ga harkokin shari’a. Doka ta tanadi
bayar da damar kai dukan koke-koke, a kotu, don tabbatar da adalci, kuma kotu na
iya sa a biya diyya da ikon bayar da umurnin tsayarwa ko hana wani cin zarafin
dan adam. Amma, da wuya ake aiwatar da hukunce-hukuncen kotunan.

f. Keta Mutuncin Kadaici da Iyalai da Gidaje da Kuma

Mu’amala

Doka ta haramta aikata haka, amma, hukuma na yin karan-tsaye ga irin wannan
‘yancin, a cikin shekarar, kuma ‘yan sanda na kai farmaki a gidaje, ba tare da
takardar iznin yin haka ba.

Daga tsakanin watannin Janairu da Yuni, an samu ragi game da umurnin kora daga
cikin gidaje da kore jama’a daga matsugunninsu, a dukan fadin Kasar, a sakamakon
babban zaben watan Afrilu. ‘Yan siyasa, a jihohi, irin Lagos da Rivers, sun kauce
wa ayyukan ci gaba, da suka shafi rushe gidaje, saboda tsoron kada su yi baKin
jinni, a wajen masu zabe.

A Abuja, Hukumar Raya Babban Birnin Tarayya, FCT, ta ci gaba da kore jama’a
daga muhallinsu, a yankunan da suka cika Ka’idodin gine-gine, a garin na Abuja.
Musamman, Hukumar ta FCT, na Korafin cewa gidajen da wuraren kasuwanci da
mujami’un da aka rushe, ba su da takardun iznin gini, koda kuwa masu wuraren



sun gabatar da takardunsu, wadanda suka nuna cewa an gina wuraren a bisa Ka’ida.
Ba a bin wata Ka’ida, wajen tantance ko wane gida za a rushe, kuma an hana
jama’ar da suka rasa muhallinsu, da bi hakKinsu, ko kai kukan da a biya su diyya.
Masu lura da al’amurra, na ganin ana gudanar da wadannan rushe-rushen ne, kan
nuna bambanci da kuma neman talakawa su ba su cin hanci, tun lokacin mafi
yawan masu Karamin da matsakaita ke rasa gidajensu da dukiyoyinsu. Da zarar
kuma sun tashi, hukuma kan sayar da Kaddarorin ga masu hannu da shunin dake da
alaKa da jami’an gwamnati.

Gwamnati ta yi korarin korar Kauyuka 23, a gundumomin Ketti da Kabusa, dake
Birnin na Abuja, inda, aKalla mutane kusan dubu 50, kan samu muhalli. Kungiyar
Al, ta bayar da rahoton cewa, a ranakun 25 da 27 na watan Yuni, Hukumar Wucin-
gadin Tsabtace Muhalli, tare da sojoji da ‘yan sanda, sun cinna wuta a gine-ginen
dake gundumar Apo, ta Birnin na Abuja. An bayar da rahoton ‘yan sanda sun yi ta
harbe-harben iska, da kama mutanen da suka yi KoKarin tserewa daga yankin, inda
har aka bayar da rahoton mutuwar mutane uku, aka kuma kori kusan mutane 100.

A 2010, gwamnati, a garin Port Harcourt, ta tilasta wa jama’a barin gefen teku, da
aka ce, wail za a sake wa fasali, wata aika-aikar da ta raba dubban jama’ar dake
zaune wurin, da muhallinsu. Rushe-rushen, a garin Port Harcourt sun ragu, a cikin
shekarar, don tsoma bakin da Kungiyoyin Kwatar ‘yancin dan adam suka yi, da
kuma wata muhawarar da aka shirya. Amma, gwamnati kan biya diyya, ga masu
gidaje, kadai, da ba a yankin suke zaune ba, a bar ‘yan haya babu gidan zama, babu
kuma diyya. An shigar da wannan KoKarin da gwamnatin ta Jihar Rivers ta yi, na
rushe unguwanni 21, a bakin tekun garin na Port Harcourt, wanda kuma ya hana
wa jama’a dubu 200, muhalli, a gaban kotu, a cikin watan Yulin 2010, lokacin da
‘yan asalin Kabiyar Ijaw, suka kai Karar da a dakatar da ita daga rushe
unguwannin, da sake ma su matsugunni. Gwamnatin ta yi tunanin rushe abinda ta
kira “rubabbun gine-gine” da maye girbinsu da makarantu da wuraren kasuwanci
da kuma gidajen zama, a wani shiri, na Kawata birnin da wadansu ‘yan jari-hujja
suka biya kudaden ginawa. Mazauna wurin, sun yi zanga-zangar nuna rashin
amincewa da a kore su, ba tare da an yi wani KwaKkKwaran tsari ba, na sake fasalin
unguwannin na talakawa.

g. Yin Amfani da Karfin Tuwo da Tsoma Bakin Sasanta Jama’a

Yankin Niger Delta
Yancin Niger Delta, wani wuri ne, dake da dimbin ma’aikatun haKar mai, dake
samun, aKalla, gangar danyen mai miliyan biyu da dubu 600, a kowace rana, har ya



zuwa Karshen shekara. Musamman, tun a 2006, Kungiyar ‘yan bindiga-dadi ke
tayar da Kayar baya, ciki har da sace ma’aikatan kamfanonin haKar man, su nemi
mamaye yankin dake da ma’adinan. A wannan shekarar, ba a daina sace jama’a,
don samun diyya, da fashi da makamai, da fadace-fadace tsakanin Kungiyoyi da
fadace-fadacen dake da alaKa da satar gurbataccen mai, wanda aka fi sani da suna
bunburutu, abinda ke haddasa dimbin rashin tsaro da durkushewar tattalin arziki. A
watan Yunin 2009, gwamnati ta bayyana cewa, an yi wa daukacin ‘yan
bindigadadin na yankin Niger Delta, ahuwar da babu wani sharadi tare da ita,
kuma kusan dukan shugabannin Kungiyoyin ‘yan bindiga-dadin sun amince da su
daina abubuwan da suke yi, a watan Oktobar 2009.

Gwamnati ta kafa wani sansanin bayar da horo ga tsofaffin ‘yan bindiga-dadin, a
garin Obubra, dake Jihar Cross River, kuma ya zuwa ranar 24 ga watan Satumba,
‘yan bindiga-dadin dubu 20, da 192, suka kammala koyon sana’0’i, a cikin ruwan
sanyi. Da dama daga cikin ‘yan bindiga-dadin sun nuna sha’awarsu kan koyon
sana’o’in da ‘yan kudaden aunakar da ake ba su, don sake hali. Ya zuwa Karshen
shekarar, tsofaffin ‘yan bindiga-dadin har dubu biyar da 280, suka koyi sana’o’i,
yayinda dubu daya da 538, suka tafi Kas ashen waje, don halartar kososhi. Shirin
ahuwar ya kawo raguwar tashe-tashen hankulan ‘yan bindiga-dadi, a yankin.
Wadansu masu lura da al’amurra, sun lura cewa, kodayake ‘yan bindiga-dadin sun
yi amfani da kudaden ahuwar don sayen Karin makamai.

Shirin ahuwar na gwamnati, ya rage yawan tashe-tashen hankula, a shekarar.
Amma, gardandami sun barko, a tsakanin tsofaffin ‘yan bindiga-dadin da
gwamnati, game da wadanda suka cancanci a yi wa ahuwar, da biyan kudaden, da
koyar da sana’0’in, suka kuma ci gaba da daukar makamai.

Kungiyoyin miyagun da ake kira na “asiri’, a wadansu sassan dake yankin, sun
koyi munanan hanyoyin ‘yan bindiga-dadin, na tara dukiyoyi da mallakar jama’a.
A dan wannan tsakanin, Kungiyoyin sun himmatu ga satar manyan ‘yan kasuwa da
likitoci da malamai da shugabannin addinai, da ‘yan Kasar waje da dai sauransu.
Kungiyoyin sun yadu har cikin tsakiyar jihohin na yankin Niger Delta, inda aka
mayar da su ‘yan barandan siyasa, don tursasa wa abokan hamayya da taimakawa
wajen magudin zabe. Ana ci gaba da satar mutane, don kawai a diyya, a daukacin
Kasar, ciki har a Arewaci (duba sashe na 6, Sauran Tashe-tashen Hankula ko Nuna
Bambanci). A cikin ‘yan shekarun nan, hadamar shugabanci, a tsakanin
Kungiyoyin, ya haddasa asarar dukiyoyi da daruruwan rayuka, ciki har da farar
hular da ba ruwansu.



Kashe-kashe
Yankin Niger Delta

Daga ranar 11 ga watan Mayu, ya zuwa 18 ga watan, jami’an Hukumar JTF da
Kungiyar ‘yan bindiga-dadin, a KarKashin shugabancin John Ipoko (watau John
Togo), sun yi wani artabu, a sarKakKiyar kogunan Obubu, dake Jihar Delta.
Rahotannin manema labaru sun ce, Hukumar ta JTF, ta rasa dimbin jami’anta, mai
yiwuwa kuma shi Togo, ya mutu, a sakamakon wani mummunan raunin harbin
bindigar da ya samu, a wajen artabun. Ranar 18 ga watan Mayu, Hukumar ta JTF,
ta kashe daya daga cikin ‘yan bindiga-dadin, da ake tsammanin ke raka Togo,
wajen aikata ta’asa.

Kungiyar Boko Haram
Kungiyoyin JTF da na STF, sun kashe rayuka, a wannan shekarar, babu kuma
wanda ya bincika.

An alakanta Kungiyar ta JTF da dimbin kashe-kashen da aka yi, a garin
Maiduguri, na Jihar Borno, bayan da Kungiyar ‘Yan Boko Haram suka kai hare-
hare. Ranar 14 ga watan Yuli, a wata gagarumar aika-aikar da ta yi, an zargi
Kungiyar ta JTF, da kashe mutane 20 zuwa 40, a sakamakon wani hari da bom, da
Kungiyar ta Boko ta kai.

Kungiyar ta Boko Haram na kai farmaki ne da bindigori da boma-bomai, inda take
abka wa jami’an tsaro da shugabannin addini da ‘yan siyasa da kuma wai irin hari,
a kan ofisoshin ‘yan sanda da bankuna, ko kuma ta kai Konar baKin-wake, a cikin
shekarar, wanda ke hallaka daruruwan mutane.

Alal misali, ranar 16 ga watan Yuni, June 16, wata mota dauke da boma-bomai ta
tarwatse, a wajen ajiyar motoci, na Babban Ofishin ‘Yan Sanda na Kasa, inda ta
kashe, aKalla, mutane uku ta kuma Kone motoci, kamar 50. Kungiyar ta Boko
Haram ta amsa ita ta aikata.

Ranar 26, ga watan Agusta, wani dan Konar baKin-waken, ya kai hari a Ofishin
Majalisar Dinkin Duniya, dake Abuja, inda ya kashe mutane 24, ya ji wa fiye da
120 raunuka, wadanda ‘yan Nijeriya ne. Kungiyar ta Boko Haram ta kuma amsa
cewa ita ta aikata.

Ranar 4 ga watan Nuwamba, Kungiyar Boko Haram ta kai wani jerin hare-hare da
boma-bomai, da harbe-harben bindigogi, a garuruwan Damaturu da Potiskum,
dake jihohin Yobe da Maiduguri. Boma-boman da harbe-harben bindigogin da
suka yi da jami’an tsaro, ya haddasa mutuwar ‘yan sanda 100 zuwa 200, da ‘yan



Kungiyar ta Boko Haram da kuma wadanda babu ruwansu, kazalika da tarwatsa
ofisoshin ‘yan sandan Jihar Yobe, da mujami’u shida.

Ranar 25 ga watan Disamba, wata mota, dauke da boma-bomai, ta tarwatse a
Mujami’ar St. Theresa Catholic, dake garin Madella, na wajen garin Abuja, inda ta
kashe, aKalla, mutane 37, ta raunata wadansu 50 zuwa 60. Kungiyar Boko Haram
kuma ta ce, ita ta aika hakan.

Satar Jama’a
Yankin Niger Delta

Hukumomin gwamnati sun mayar da martini ga sace-sacen jama’ar da ake yi, a
yankin Niger Delta, inda ta kai Hukumar JTF, wadda aka bayar da rahoton na
amfani da Karfin tuwo, da yin artabu da ‘yan bindiga-dadi da kuma kuma miyagun
mutane, da manyan bindigogi.

A wadansu yankunan, dake tsakanin inda ake haKar mai da inda ma’aikata da ‘yan
kwangila suke, har yanzu hankali ba a kwance yake ba. Miyagun mutane na sace
‘yan kwangilar hakar mai, ‘yan Kasashen waje, don karbar diyya, ciki har da kame
wadansu ‘yan kwangilar ma’aikatun hakar man, na Kasar waje, daga rijiyoyin main
a cikin teku, a ranar 24 ga watan Oktoba.

Yayinda ‘yan bindiga-dadin ke sace mutane, domin diyya, wani lokacin suna
yayata abinda suke yi, domin nuna rashin jin dadinsu game da talaucin dake
damunsu, da irin yadda ake kwashe kudaden shigowar mai, ko sakin fursunoni. A
wannan shekarar, miyagun mutane sun ci gaba da sace iyalai, (mafi yawa yara da
iyayen) manyan ‘yan siyasa, don a biya su diyya, ko su tilasta a biya su, kudaden
Kwadago, irin na, wai bayar da kariya ga jama’a, da taimaka yin magudi, lokacin
zabubbuka.

Sauran Al’ammuran Dake Kawo Tashin Hankali

Yankin Niger Delta

A watan Agusta, Shirin Muhalli na Majalisar Dinkin Duniya, ya bayar da rahoton
cewa, irin gurbacewar yanayin da ake samu, a yankin Ogoniland, ya kai na
misalign dolar Amirka miliyan dubu, kuma zai dauki shekaru 25 zuwa 30, kafin a
magance shi.

Sashe Na 2. Mutunta ‘Yanci



a. ‘Yancin Fadar Albarkacin Baki da Na Jarida

Matsayin Status of ‘Yancin Fadar Albarkacin Baki da Aikin Jarida

Kodayake Tsarin Mulki da Doka sun tanadi ‘yancin fadar albarkacin baki, ciki har
da na manema labaru, a wani lokacin gwamnati na tauye bayar da irin wannan
‘yancin. Jami’an tsaro kan bugi, ko tsare, da kuma tursasa wa manema labaru, wani
lokacin game da bayar da rahotannin abubuwan dake dake da wuyar sha’ani, irin
su zabubbuka da cin hanci da rashawar ‘yan siyasa. Ana kuma yi wa manema
labarun iyaka, game da gudanar da ayyukansu, kuma Kungiyoyin Kasa, masu
zaman kansu, NGO, sun yi Korafin cewa, editocin jaridu da masu kafofin watsa
labarun, ba su bayar da rahotannin kashe-kashe da sauran cin mutuncin ‘yancin
dan adam da musgunawr da jami’an tsaro ke yi.

‘“Yancin Fadar Albarkacin Baki: Tsarin mulkin ya bai wa kowane mahaluki
“‘yancin fadar albarkacin bakinsa, ciki kuwa har da ‘yancin tsayawa kan ra’ayi da
yin aiki da kuma neman tabbatar da aKida da samun bayanai, ba tare da wata
tsangwama ba.” Musamman, gwamnatocin tarayya da jihohi, amma, akwai
rahotanni game da inda gwammnati kan yi katsalandan ga ‘yancin fadar albarkacin
baki da kuma nuna ra’ayi.

Alal misali, ranar 22 ga watan Nuwamba, alKalin wata babbar kotun majistare dake
Jihar Bauchi, ya yanke hukuncin daurin shekaru uku, a kurkuku, ko biyan tarar
Naira dubu goma, misalign dolar amirka 62, ga Mukhtar Abdu da Quwalu
Mohammed, saboda ya same su da laifin tsara wata waKar zambo ga sakataren
gwamnatin Jihar Bauchi. An kuma bai wa mutanen biyu, kwanaki 30, da su
daukaka Kara. Shari’ar kuma ta ci gaba, har Karshen shekarar.

‘Yancin Manema Labaru: Ranar 2 ga watan Mayu, Kungiyar Freedom House, ta
bayar da wani sifiyo, game da cin gashin kafofin watsa labaru, mai suna Freedom
of the Press 2011, wanda ya yi bayani, game da “rashin cikar ‘yancin” kafofin
watsa labaru, a Nijeriya. Duk da haka, akwai nagartattun kafofin watsa labaru, na
cikin gida, wadanda kan soki gwamnati. Akwai kafofin watsa labaru, na cikin gida
da waje, da kuma mujalloli fiye da 100, ciki har da manyan jaridu, masu zaman
kansu 15, da jaridar gwamnati daya, da mujallolin watsa labaru shida, da jaridu da
dama, dake takulo zaune tsaye, na yammaci. Kazalika da sauran mujalloli. Har ila
yau, gwamnatocin jihohi da Kananan hukumomi, na da jaridun dake fitowa kullum,
ko kuma mako-mako, wadanda ba su da kimtsi, kuma ba su bajuwa cikin Kasa,
kazalika, da damansu, na kwadayin abin masarufi daga gwamnati. Akwai gidajen
rediyon, masu zaman kansu har 25. Gwamnati ma, na da gidan rediyon dake da
tashoshi har 43. Akwai kuma gidajen telebijin 15, masu zaman kansu da hudu daga



cikinsu, da aikewa da shirye-shiryensu, kai-tsaye ta tauraruwr dan adam. Ita ma
kanta kafar Telebijin ta Nijeriya, tana da tashoshi 48. Saboda kuma irin tsadar da
jaridu da kallon telebijin yake da shi, da kuma rashin ilmin zamani ga jama’a, har
yanzu babu kamar rediyo, wajen muhimmancin watsa labaru, da fadakar da
jama’a.

Tashin Hankali da Tursasawa Jama’a: Jami’an tsaro na bugu, ko tsarewa ko kuma
tursasa wa manema labaru. A lokutta da dama, jami’an tsaron da ‘yan sanda na
kamewa ko tsare manema labarun da suka soki gwamnati. A wadansu lokuttan
bayar da rahotannin al’amurra irin su zabubbuka da cin hanci da rashawar ‘yan
siyasa, na zama wani al’amari, mai wuyar sha’ani.

Alal misali, ranar 10 ga watan Maris, rundunar SSS, ta kame, ta kuma tsare
wadansu ‘yan jarida, a Jihar Plateau, su uku, har tsawon kwanaki uku. Rundunar ta
SSS ta zarge manema labaran ne, da rarraba wadansu Kasidu, inda suke sukar
Gwamna Jang, na Jihar Plateau.

Ranar 2 ga watan Yuli, runduna ta SSS ta tsare tsohon ministan Hukumar FCT
minister, Nasir El-Rufai, a filin jirgin saman garin Abuja. El-Rufai ya buga wani
labara ne, wanda ya yi nuni, da kuma sukar alkalumman kasafin kudaden da
gwamnati ta Kiyasta kashewa kan harkokin tsaro.

Ranar 11 ga watan Oktoba, ‘yan sanda sun kare wadansu manyan editocin jaridar
The Nation, su hudu, inda suka tuhume su da aikata laifin almundahanar juyar
wani abu. Editocin na jaridar 7he Nation sun buga a wata fitowarsu, ta ranar 4 ga
watan Oktoba, wata wasiKar da aka ce ta fito daga shugaba Obasanjo zuwa
Shugaba Jonathan, inda take bayar da shawarar da a kori wadansu jami’ai. Lokacin
da ‘yan sanda suka nemi editocin su kama, ba su samu ba, sai suka kama wadansu
editocin hudu, a “madadinsu.” Amma, ‘yan sandan sun sake su, bayan kwanaki
biyu, a sakamakon matsin lambar da kafofin watsa labaru da ‘yan siyasa da
Kungiyoyin ‘yancin dan adam suka yi ma su. Kwamitin Majalisar Wakilai kan
Harkokin Shari’a, ya fitar da wani rahoton dake bukatar ‘yan sanda da gwamnatin
Jonathan, da su bayyana dalilin da ya sa suka kama wadannan ‘yan jaridun, su
kuma nemi ahuwa ga ma’aikatan jaridar ta 7he Nation. Gwamatin tarayya da
tsohon sufeto-janar na ‘yan sanda, Ringim, ba su nemi ahuwar ba, har ya zuwa
Karshen shekarar.

‘Yan siyasa da jam’iyyun siyasa kan tursasa da kai hari ga manema labarun da
suke jin suna bayar da rahotannin da ba su yi ma su dadi. A lokuttan zabubbukan
Kasa da jihohi, an ci mutuncin manema labaru ko an kai ma su hari saboda suna
bayar da rahotannin abubuwan dake faruwa.



Alal misali, ranar 5 ga watan Afrilu, kafin a gudanar da zaben shiga majalisar Kasa,
wani marar imanin da ba a sani ba, ya kai hari ga wakilin jaridar Daily Trust dake
garin Lafia ta Jihar Nasarawa, Joseph Hir. Da farko Hir ya rubuta wani labara, inda
yake sukar ‘yar siyasa.

Ranar 9 ga watan Afrilu, lokacin zabubbukan shiga majalisun dokoki, wani jami’in
jam’iyyar PDP, ya bugi mai dauko wa gidan telebijin na African Independent
Television, hotuna, Tamunoemi Kingdom, da kuma wani ma’aikacin, a garin
Ozoro, na Jihar Delta. Jami’an sun yi KoKarin hana ‘yan jaridun ne, daukar hoton
cin mutuncin da ake yi wani mutum, da ya zo jefa Kuri’a.

Har ila yau, jami’an zaben sun sanya hannu, a wajen bugun wadannan ‘yan
jaridun. Alal misali, ranar 22 ga watan Maris, an yi zargin kwamishinan zabe,
Rufus Akeju, ya kai hari ga wakilin jaridar Leadership, Sefiu Ayanbimpe, a garin
Oshogbo, na Jihar Osun. Ayanbimpe ya binciko wadansu zarge-zarge ne, da
jam’iyyar hamayya ta CNPP ta yi, na cewa, Akeju, ya karbo kudade daga
gwamnatin jiha. Akeju ya kuma gayyaci Ayanbimpe, a ofishinsa, dake garin
Oshogbo, don tantauna wannan zargi. Lokacin da Ayanbimpe ya zo, sai Akeju ya
fara jibgarsa, kafin ya miKa shi ga jami’an rundunar SSS, wadanda suka yi gaba da
shi.

An yi kurarin kashe ‘yan jaridu, a wannan shekarar. Alal misali, a watan Yuli,
wani farfesan Jami’ar Uyo, Des Wilson, ya boye, bayan da wadansu mutane,
wadanda ke da alaka da Gwamnan Jihar Akwa Ibom, Godswill Akpabio, suka yi
kurarin za su hallaka shi. Wilson, jami’i ne, na Hukumar Zabe Mai Zaman Kanta,
watau (INEC), a mazabar tarayya dake Ikot-Ekpene, a lokacin zaben shugaban
Kasa, kuma ya bayar da rahoto game da dimbin magudin da aka yi, wanda ya shafi
gwamnatin Gwamna Akpabio.

Har ila yau, manema labaru na cikin hadarin da za a sace su. Babu kuma abinda ya
faru, dangane da maganar nan ta watan Janairun 2010, inda ‘yan sanda, dauke da
makamai, suka sace dan jaridar yanar-gizo, Ikenna Samuelson Iwuoha, daga
gidansa, bisa ga umurnin Gwamna Ikedi Ohakim, na Jihar Imo. Iwuoha ya kai
Karar Ohakim ne, a kotu, bisa ga bugu da kuma cin mutuncinsa da ya yi, lokacin da
yake tsare.

Linzami da Bincikar Labaru: Ana bincikar rahotannin ‘yan jaridu, kafin a buga.
Kungiyoyi masu zaman kansu, NGO, sun yi Korafin cewa, jami’an tsaro na cin
mutuncin editoci da masu kafofin watsa labaru, wanda ke sa ake bincikar wadansu
rahotannin kashe-kashe da kuma cin zarafin ‘yan adam.




Doka ta bukaci gidajen telebijin na gida, da su taKaita watsa shirye-shiryensu, na
wadansu Kasashe, ya zuwa kashi 40, cikin 100, su kuma tsagaita yin amfani da
labarun da ake watsawa, daga Kasashen Ketare, ta tauraruwar dan adam, da kashi
20, cikin 100. A 2008, shugaban Hukumar Harkokin Watsa Shirye-Shiryen
Kafofin Labaru, ta Kasa, (NBC), Yomi Bolarinwa, ya bayar da umurnin cewa,
kada watsa labarun Kasashen Ketare su wuce kashi 20, cikin 100, kuma a rika
watsa jawabai da al’amurran Kasa, kai-tsaye. Dokar Hukumar ta NBC ta 2004, ta
haramta watsa labarun Kasashen Ketare, kai-tsaye, kuma dokar na nan daram,
amma, ba ta shafi na kafofin watsa labaran tauraruwar dan adam ba.

Gwamnati na taka wa kafofin watsa labarun rediyo da telebijin birki, ta hannun
hukumar ta NBC, wadda ke da hakKin kulawa da kuma duba irin ayyukan da
kafofin ke watsawa.

Har yanzu gidajen rediyo na fama da irin yadda ‘yan siyasa ke bincikar shirye-
shiryensu da kuma kai harin da Kungiyoyin siyasa ke yi ma su. Alal misali, ranar
19 ga watan Janairu, Gwamnatin Jihar Oyo, Alao Akala na jam PDP, ya hana
gidan rediyon jihar ta Oyo, da kada ya bai wa abokan hamayya damar watsa
wadansu manufofinsu.

Ranar 20 ga watan Janairu, Kungiyar ‘Yan Jaridu ta Nijeriya, ta yi Korafin cewa,
jam’iyyar CPC, ta biya wadansu mutane, da su kai hari ga ofisoshin gidajen rediyo
biyu, dake goyon bayan gwamnati, watau gidajen Rediyon Jihar Bauchi da na
FRCN Globe FM.

Dokar Bata Suna da Tsaron Kasa: Bata suna wani al’amari ne, na sasantawa, dake
tsakanin jama’a, wanda ke bukatar mai Kara ya bayar da hujjojinsa ko kuma
hukuncin dake cikin rahoto ko sharhin da aka yi, ko kuma biyan diyya. Wannan
kuma ke taKaita abinda kafofin watsa labaru ke kare kansu, game da hujjojin
wanda ya kai su Karar “sharhin da aka yi game da abinda ya shafi mutuncinsa” da
kuma tauye ‘yancin fadar albakacin baki. Hukuncin bata sunan wani, ya hada da
daurin shekaru biyu, a gidan yari, ko kuma tara.

Muhimmancin Kungiyoyi masu zaman kansu: Kungiyar Boko Haram na kai hare-
hare kan kafofin watsa labaru da kashe ‘yan jaridu. A shekarar, Kungiyar ta yi
kurarin kashe wadansu ‘yan jaridun da suka Ki bayar da rahoton abinda Kungiyar ta
Boko Haram ta yi imanin, ba gaskiya ba ne, game da Kungiyarta. Ranar 23 ga
watan Oktoba, wani dan bindiga-dadin ake tuhumar dan Boko Haram ne, ya kashe
wani mai dauko hotunan Gidajen Telebijin na Kasa, mai suna Zakariya Isa, a




gidansa dake garin Maiduguri, na Jihar Borno. Kungiyar Boko Haram ta ce ita ta yi
kisan, inda ta bayyana cewa, daukar fansa ce, ga leKen asirin da Isa ke yi wa ‘yan
sandan ciki da rundunar JTF; amma, Kungiyar Boko Haram ba ta ce ta kashe shi,
saboda yana dan jarida ba.

Wani lokaci aware na hana fadar albarkacin baki. Alal misali, a cikin watan
Janairu, wata rundunar mutane, dauke da makamai, a garin Makurdi, na Jihar
Benue, sun kai hari ga masu sayar da jaridu, bisa ga wani labarin da wata jarida ta
buga, da ‘yan siyasa ba su ji dadinsa ba.

“Yancin Fadar Albarkacin Baki a Yanar-gizo

Akwai wadansu gwamnatoci, ‘yan Kalilan dake hana yin amfani da yanar-gizo, ko
kuma wadansu rahotanni na gaskiya, wanda har gwamnati ke bincika wasiKun
yanar-gizon ko kuma hirar da ake yi, a yanar-gizon. Wadansu, da Kungiyoyi kan
jibinci juna, wajen bayyana ra’ayoyinsu, ta yanar-gizo, ciki har da wadansu
wasiKkun na yanar-gizon.

Shafukan labarun yanar-gizo, da dama, na sukar gwamnati, game da lalata ma su
tashoshin watsa shirye-shirye, inda masu shafukan suka danganta shi da cewa
katsalandan ne, ta gefen gwamnati. Irin wannan katsalandan din ba ya wuce na
‘yan awowl.

A watan Janairu, ‘yan sanda a Jihar Jigawa, sun tsare Moukhtari Ibrahim Aminu,
bayan da ya zazzagi Gwamnan Jihar Jigawa, Sule Lamido, a shafin yanar-gizo na
Facebook. ‘Yan sandan sun tsare Aminu, har tsawo kwanaki 10, kafin su gabatar
da shi gaban kotu, aka kuma sake tsare shi, a kurkuku, har ya zuwa ranar 7 ga
watan Fabrairu. Babu kuma abinda ya fi gaba da faruwa har ya zuwa Karshen
shekarar.

A watan Maris na 2010, wata kotun shari’a, a Kaduna, ta bayar da umurci da a
hanzarta dage dukan muhawara, a shafukan yanar-gizon Facebook da Twitter,
dangane da yanke hannun da aka yi wa Bello Buba Jangebe, a 1999, a matsayin
hukuncin satar saniya. Kotun ta bayar da wannan umurnin ne, don hana wata
Kungiya mai zaman kanta, NGO, watau Civil Rights Congress, game da tantauna
al’amarin da ya shekare, a kan shafinta na yanar-gizo. AlKalin kotun, ya bayyana
cewa, wadanda su kai Karar, a matsayinsu na Musulmi, ba su da damar da za su
Kalubalanci hukuncin kotun shari’ar. Umurnin alKalin shine na farko, irinsa, game
da hana fadar albarkacin baki, a yanar-gizo. Babu wani rahoton game da wani
KoKarin gwamnati, ta yi, na tattara wadansu bayanan da suka shafi wani mutum,
dangane da bayyana ra’ayinsa na siyasa, ko addini.



“Yancin Samun Ilmi Da Gudanar Da Al’adun Gargajiya

Gwamnatin tarayya na ci gaba da hana ‘yancin samun ilmi, ta hanyar tilasta yin
amfani da manhajar makarantun firamare da sakandare, ciki har da darussan da
suka shafi koyar da addinai.

b. “Yancin Taro da Shiga KungiyaFree

‘Yancin Yin Taro

Tsarin Mulki da Doka sun bayar da damar gudanar da taro, amma, a wani lokacin
gwamnati na hana gudanar da taron, idan ta amince cewa, siyasar da za a yi, ko
kabilancin da za a nuna ko kuma aKidar addini, na iya kawo tashin hankali. A inda
aka san hankala na tashi, ‘yan sanda da jami’an tsaro kan bar a gudanar da wani
taro, ko zanga-zanga, sama-sama. Jami’an tsaro na amfani da Karfin tuwo, wajen
tarwatsa masu zanga-zanga, a wannan shekarar, wanda ke kawo rashin rayuka da
raunuka. (a kuma duba sahe na 1.a.). Yin wa’azi ba kusa da inda ake bauta ba, laifi
ne, a jihohi da dama, saboda tsoron suna iya ruruta wutar tarzomar addini. Lokacin
babban zaben Kasa, jihohi sun haramta, ko kuma suna hana gangamin siyasa, inda
suke nuna tsoron cewa, wadanda suka kira gangamin na iya tunzura jama’a.

Ala misali, ranar 21 ga watan Maris, gwamnatin Jihar Plateau da ‘yan sanda a
garin Jos, sun yi KoKarin dakatar da wani gangamin siyasa, na dan takarar
shugaban Kasa, Muhammadu Buhari. Gwamnatin jihar da ‘yan sandan sun bayar
da hujjar cewa, garin na da saurin daukar cirin gangamin siyasa. Lokacin kuma da
aka yi KoKarin gudanar da taron, ‘yan sanda sun yi ta harbi cikin jama’a, inda suka
kashe mutane shida.

‘Yancin Kafa Kungiya

Tsarin Mulki da Doka sun bayar da ‘yancin kafa Kungiya, tare da sauran mutanen
dake cikin jam’iyyun siyasa, ko Kungiyoyin Kwadago, ko kuma wadansu
Kungiyoyin na musamman, kuma gwamnati na amincewa da wannan wannan
‘yancin da jama’a ke da shi. Tsarin mulki doka sun bayar da damar kafa
Kungiyoyin siyasa. Akwai jam’iyyun siyasa 56, da Hukumar INEC ta yi wa rajista,
ya zuwa Karshen shekara. Ranar 18 ga watan Agusta, hukumar ta INEC ta soke
rajistar jam’iyyun siyasa takwas, da suka kasa cimma bukatun kafa su, a matsayin
jam’iyyun siyasa.

¢. ‘Yancin Gudanar da Harkokin Addini



A duba rahoton gwamnatin Amirka mai suna Infernational Religious Freedom
Report, a yanar-gizo mai suna: www.state.gov/j/drl/irf/rpt.

d. “Yancin Walwala da ‘Yan Gudun Hijira da Kariya da Masara
Muhalli a Kasarsu

Tsarin Mulki da Doka sun bayar da ‘yancin yin walwala, a cikin Kasa, da tafiya
zuwa Kasar waje da yin Kaura da kuma maido mutum gida, amma jami’an tsaro, na
hana ‘yancin walwala, a lokuttan da aka kafa dokar-ta-baci, a yankunan da ake
rikice-rikicen addini da kabilanci. Har ila yau, sukan kare hanyoyi da zangon
bincikar jama’a, wani lokacin kusa da kusa, domin karbar cin hanci a wajen
matafiya. Jami’an tsaron na ci gaba da yin amfani da Karfin tuwo, a inda suka dates
da kuma zangon bincikar jama’ar.

Gwamnati na bayar da goyon baya ga Ofishin Babban Kwamishinan Kula da ‘Yan
Gudun Hijira (UNHCR) da sauran Kungiyoyin agaza wa ‘yan gudun hijirar da ke
bukatar mafaka da taimako ta hannun Hukumar Kula da ‘Yan Gudun Hijira ta
Kasa (NCFR), da kwamishinanta na tarayya, da kuma Hukumar Kai Dauki ta Kasa
(NEMA). Kwamitin Cancantar, wanda shine Hukumar ta UNHCR ta dogara da
shi, shi ne ke gudanar da harkokin bayar da mafaka ga ‘yan gudun hijira da sake
ma su matsugunni da kuma sake fasalin irin yadda ake wadata matsugunnin.

Zirga-zirga A Cikin Kasa: A lokacin shekarar, jami’an gwamnati sun sha kafa
dokar-ta-baci, saboda tashe-tashen hankulan addini. Alal misali, gwamnati ta kafa
dokar-ta-baci, a cikin watannin Agusta da Satumba, a jihohin Kaduna da Plateau, a
sakamakon tashe-tashen hankulan addini. A wani lokacin, gwamnatoci da Kananan
hukumomi, irin su jihohin Yobe da Borno, sun kafa dokar-ta-baci ko kuma ta hana
walwalar jama’a, a sakamakon hare-haren da ‘yan Boko Haram ke kaiwa.

Hijira: Babu wata hujjar dokar dake tilasta yin hijira, kuma babu wani hukuncin
shari’ar da ya nuna wani yana iya yin hijira. Amma, wadansu mutane kan so yin
hijira saboda wadansu dalilai na siyasa. Alal misali, tsohon shugaban Hukumar
EFCC, Nuhu Ribadu, ya bar Kasar, a 2009, bisa ga tsohon ransa. Ribadu ya kuma
dawo Kasar, don son ransa, a cikin watan Yunin 2010, ya kuma tsaya takarar
shugabancin Kasar, a tutar jam’iyyar adawa, a babban zaben watan Afrilu.

Mutanen Da Aka Kore Daga Wuraren Zamansu (IDPs)

Babu wata rajista, ta Kasa, dake nuna yawan mutanen da ake korewa daga wuraren
zamansu, kuma ba ma san yawansu ba, kodayake, Hukumar NCFR ta Kiyasta cewa
sun kai miliyan daya. Hukumar ta NCFR ta Kiyasta cewa, akwai, aKalla, mutane
dubu 200 a kowace jiha, kamar su Edo da Akwa-Ibom da Jigawa da kuma Plateau.


http://www.state.gov/j/drl/irf/rpt�

Akwai kuma lokuttan da aka kore mutanen daga wuraren zamansu, da dama,
dangane da rikicin kan iyakoki ko na addini ko kuma rikicin kabilanci, da tashin
hankalin siyasar wuri da tashin hankalin bayan zabubbuka da wadanda ake kora
daga mubhallinsu, da kuma tarzomar yankunan Niger Delta da Jihar Plateau, inda
gwamnati ke amfani da Karfin tuwo, wajen KoKarin kawar da masu tsatstsauran
ra’ayi, da fadada burtali, saboda canjin yanayi da kuma ambaliyar ruwa, a yankin
arewa maso yamma. Kuma irin abinda gwamnatin ke yi, game da kore jama’ar
daga wuraren zamansu, ya bambanta, a kowace jiha. Kasafin kudaden Hukumar ta
NCEFR ba ya biyan bukatu, kuma hukumomin kai dauki na tarayya da jihohi, ba su
samun kudaden da suka kamata. Hukumar ta NCFR ta Kiyasta cewa, tarzomar
bayan zabubbuka ta kore jama’a fiye da dubu 33, daga muhallinsu. Alal misali,
tarzomar garin Kafanchan, a kudancin Jihar Kaduna, ta sa mutane dubu 14, sun
Kaurace wa mubhallinsu, don samun mafaka, a sauran Kauyukan dake Jihar ta
Kaduna.

Hukumar NEMA, na hada hannu da Kungiyoyin jama’a, da na addinai, wajen
bayar da abinci da wuraren kwana ga mutanen dake gudun hijirar. Gwamnatin
Jihar Kaduna, da Kungiyoyin agaji da cibiyoyin addinai, na bayar da gidaje ga
iyalan wadanda suka yi hijira saboda da tarzomar da kuma taimaka ma su sajewa
cikin Kananan garuruwan dake cikin jihar. Mafi yawan wadanda aka kore da
mubhallin na su, kan koma Kauyukansu ko kuma su zauna da danginsu, a Kauyukan
dake kusa, kuma gwamnatin Jihar Kaduna na ci gaba da KoKarin ganin ta gina wa
irin wadannan mutane muhalli, ya zuwa Karshen shekarar.

Fadace-fadacen kabilanci game da filaye da kuma rugugwar Kwatar mulki, a kan
iyakokin jihohin Benue da Taraba da kuma Nassarawa, ya haifar da tashin hankali
da asarar dukiyoyi da kuma kore daruruwan jama’a daga muhallinsu. Gwamnatin
Tarayya ta kai ‘yan sandan ko-ta-kwana, a wuraren da abin ya shafa, domin
rigakafin ci gaban tashe-tashen hankulan. Alal misali, a watannin Nuwamba da
Disamba, gwamnati ta kai jami’an tsaro, bayan da tashin hankali ya barke, a
tsakanin Kabilun Fulani da Tiv, dake Jihar Benue, kusa da kan iyakarta da Jihar
Nasarawa. Labaru sun Kiyasta cewa, aKalla, mutane 50 aka kashe, an kuma kore
mutane dubu biyar daga muhallinsu, a wannan tarzomar.

Daga farkon shekarar 2009, masunta dubu daya, tare da iyalansu, daga Tsibirin
Bakassi, suka nemi mafaka, a kusa da garin Calabar, saboda labarun da aka bayar
na tashe-tashen hankulan rundunar ‘yan sandan Kasar Cameroon. Wannan yankin
daga cikin yankin da Kotun Duniya ta bai wa Kasar ta Cameroon, bisa ga
sasantawar da aka yi, a 2007, game da rikicin kan iyaka, tsakanin Kasashen biyu.
Hukumar Kawo Dauki ta Jihar Rivers ta yi KoKarin wadata gidaje da abubuwan jin



dadin rayuwa, na dindindin, ga mutanen da ake kore daga muhallinsu, ya zuwa
Karshen shekarar.

Kariya Ga “Yan Gudun Hijira

Damar Samun Mafaka: Doka ta tanadi bayar da mafaka, ko mukamin dan gudun
hijira, kuma gwamnatin ta kafa wani shiri na bayar da kariya ga ‘yan gudun hijirar.
A aikace, gwamnati na bayar da kariya wajen kora ko mayar da ‘yan gudun hijira
zuwa Kasashensu, ko musguna wa ‘yancinsu, a dalilin jinsinsu ko addininsu ko
Kasar da suka fito, ko kuma kasancewarsu a cikin wata Kungiya, ko ra’ayinsu na
siyasa.

A cewars Hukumar UNHCR, Kasar na da ‘yan gudun hijira dubu takwas da 806,
akwai kuma takardun neman zaman hijirar na mutane dubu daya da 529, ya zuwa
Karshen shekarar. Mafi yawan ‘yan gudun hijirar sun fito ne daga Kasashen Liberia
da Cameroon da kuma Jumhuriyar Demokradiyyar Kasar Congo.

Wani ofishin da Hukumar ta NCFR ke gudanar da ayyukanta, a garin Maiduguri,
na Jihar Borno, na taimaka wa ‘yan gudun hijirar Kasar Chad.

Damar Samun Abubuwan Jin Dadin Rayuwa: Hukumar UNHCR na bayar da
kayayyakin abinci da ilmi da koyon sana’o’i, kuma ‘yan gudun hijirar na iya
neman aiki, a ko’ina cikin Kasar, ba tare da wata tsangwama ba. Amma, ‘yan
gudun hijirar, kamar sauran jama’ar Kasa, ba su amfana da ayyukan ‘yan sanda da
kotuna, kuma da dama, ba su samun ayyukan yi.

Mafita Mai Dorewa: A sakamakon mayar da ‘yan gudun hijirar zuwa Kasashensu,
da kuma sajewar da suke yi, cikin jama’ar Kasa, an samu ragowar cunkosonsu, a
sansanin ‘yan gudun hijirar, a wannnan shekarar. Hukumomi sun soke zama a
sansanin ‘yan gudun hijirar dake Oru, kusa da Birnin Lagos, kodayake ‘yan gudun
hijirar na ci gaba da zama a ginin, ba tare da izni ba. ‘Yan gudun hijirar, kusan su
dubu biyu da 500, dake sansanin, sun samu kyautar Naira dubu 75, misalign dolar
Amirka 463, don samun abin masarufin saje wa da jama’a. Ya zuwa Karshen
shekarar, akwai wadanda ke son a mayar da su Kasashensu, ko kuma a tsugunnar
da su, a Kasar.

Kariyar Wucin-gadi: Har ila yau, gwamnati na bayar da kariyar wucin-gadi, ga
‘yan daruruwan dake bukatar samun damar kasancewa zama ‘yan gudun hijirar.




Sashe Na 3. Mutunta ‘Yancin Ra’ayin Siyasa:
“Yancin Kawo Canji A Gwamnati

Tsarin Mulki da Doka sun tanadi bai wa kowane mahaluki damar kawo canji a
gwamnati, cikin ruwan sanyi, a lokaci-lokaci, ta hanyar gudanar da zaben adalcin
da za a yi, bisa ga irin yadda jama’a ke wahala. Gaba daya, hukumomi sun gudanar
da zabubbukan adalci, a cikin watan Afrilu. Wadansu ‘yan takara sun yi zargin
tabka magudi, sun kuma kai kuka gaban kotun sauraren Kararrakin zabe, wadda ta
amince da wadansu sakamakon, yayinda ta soke wadansu. Irin wannan magudin
da kuma ci gaba da yin sama da fadi, a harkokin na zabe, na gurgunta ‘yancin
jama’a, na kawo canjin gwamnati, ya zuwa wani manzali.

Shiga Harkokin Zabe da Siyasa

Zabubbukan Kwanan Nan: Gwamnati ta gudanar da zabubbukan shugaban Kasa
da gwamnoni da wakilan majalisu, a watan Afrilu. An shirya fara zabubbukan
ranar 2 ga watan na Afrilu, amma, rashin KwakKwaran shiri ya sa Hukumar INEC
ta jinkirta gudanar da su, sai ranar 9 ga watan Afrilu. Jam’iyyun siyasa 37 suka
shiga zaben na wakilan majalisa. Da farko, Hukumar INEC ta Kiyasta za a samu
kashi 75, cikin 100 na wadanda za su jefa Kuri’a, kodayake, an samu akasin irin
wannan Kiyasin, daga kashi 20 zuwa kashi 60, daga cikin 100, a yankuna da dama.
Zaben wakilan majalisun ne, ya kawo canje-canje da dama, a Majalisar Kasa, inda
masu ci, kusan kashi daya daga cikin uku ne, kadai, suka dawo majalisun na
dattijai da wakilai, inda jam’iyyun ‘yan adawa suka lashe kujerun. Masu lura da
harkokin zaben daga Kasashen duniya, sun bayyana cewa, an yi zabubbukan lami
lafiya, a dukan tasoshin zabe.

An gudanar da zaben shugaban Kasa, ranar 16 ga watan Afrilu. Shugaba Goodluck
Jonathan, wanda ya kama ragamar mulki, a cikin watan Mayun 2010, saboda da
rasuwar mai ci, da kuma Mataimakin Shugaban Kasa, Mohammed Namadi Sambo,
aka zaba, don yin sababbin shekaru hudu, kan karagar mulki. Jam’iyyun siyasa 20,
aka zayyana a kan takardar zaben ta shugaban Kasa. Hukumar INEC ta Kiyasta za a
samu kashi 35, cikin 100, na masu rajista miliyan 70, a Kasar, da za su jefa Kuri’a.
A cewar hukumar ta INEC, Shugaba Jonathan, dan takarar Jam’iyyar PDP, ya
samu kashi 58.9, cikin 100, na Kuri’'un, yayinda dan takarar Jam’iyyar CPC,
Muhammadu Buhari, ya samu kashi 32, cikin 100. Kungiyar Project Swift Count
(PSC) 2011, wani gamin-gambizar Kungiyoyi hudu na Nijeriya, sun bi diddiKin



yawan Kuri’un, sun kuma bayar da rahoton cewa, Shugaba Jonathan ya samu kashi
58.7, cikin 100 ne, shi kuma Muhammadu Buhari ya samu kashi 30.8, cikin 100.
Kungiyar ta PSC, ta kawo wakilanta har dubu daya da 497, runfunan zaben dukan
Kananan hukumomi 774, dake jihohi 36, da Babban Birnin Tarayya, FTC. Masu
lura da harkokin zabe sun yanke hukuncin cewa, zaben shugaban Kasar ya fi tsari,
fiye da na wakilan majalisu, kuma an yi adalci, wajen gudanar da shi. Amma, masu
lura da zaben sun bayar da rahoton magudin zabe, ciki har da magudin Kuri’a da
sayenta, da yin amfani da Kananan yara, wajen jefa Kuri’ar, da yin aringizo, da
rashin zuwan kayayyakin zabe cikin lokaci, da cunkuso a mazabu, da Karancin
kayayyakin zabe da kuma tursasawa da tayar da hankalin da aka yi wa masu jefa
Kuri’a.

A yi tashe-tashen hankula a lokacin yaKin neman zabe da ranar zaben. Ranar 6 ga
watan Afrilu, wani bom ya kashe jami’in jam’iyyar PDP, dake KoKarin rarraba
kayayyakin zabe, a Kaduna. Ranar 8 ga watan Afrilu, a wajen ofishin hukumar
INEC, dake garin Suleja, na Jihar Niger, bom ya tashi, inda ya kashe mutanen da
su kai 13. A watan Satumba, an gurfanar da mutane shida, wadanda ake zargin
‘yan Kungiyar Boko Haram ne, a gaban babbar kotun garin Abuja, bisa tuhumar
saka bom, a ofishin zaben na garin Suleja, kazalika da saka bom, a yakin neman
zaben jam’iyyar PDP, da wata mujami’a da kuma fasa bom, da ya kashe jami’an
tsaro. Ranar 20 ga watan Oktoba, aka fara jin Karar, an kuma ci gaba da ita, har
zuwa Karshen shekarar.

Ranar zaben, bom ya fashe, a wata rumfar zabe dake garin Maiduguri, na Jihar
Borno, inda ya kashe mutane biyu, a kuma Jihar Delta, wani dan sanda ya kashe
mutane biyu, a wata hatsaniya, a rumfar zabe.

Tashe-tashen hankula sun faru a tarayya da jihohi da Kananan hukumomi, kazalika
a tsakanin jam’iyyun siyasa. A wadansu lokutta, kafin da kuma bayan lokuttan
zaben, tashe-tashen hankulan na abkuwa ne, a sakamakon gaba, ko kuma hamayya
tsakanin ‘yan takara. Amma, gama zaben shugaban Kasa, na ranar 16, ke da wuya,
sai magoya bayan Buhari, dan takarar Jam’iyyar CPC, suka fara bore game da
nasara da aka ce Shugaba Jonathan ya samu, abinda ya kawo barkewar tashin
hankali a jihohin Arewaci da Tsakiya. Jihohin da aka yi tarzomar sun hada da
Adamawa da Bauchi da Borno da Gombe da Jigawa da Kaduna da Kano da
Katsina da Niger da Sokoto da Yobe da kuma Zamfara. Al’amarin ya yi Kamari,
kuma har da amfani da adduna da fasa gidajen yari da kuma Kona wuraren
kasuwanci da wuraren bauta da ofisoshin gwamnati. Masu zanga-zangar sun kuma
hari abokan adawa da ‘yan hamayya da ma wadanda babu ruwansu. Tashin



hankalin ya ci rayuka da dama, ya lalata dukiyoyi ya kuma haddasa taKaita
walwala.

Kungiyar HRW ta bayyana cewa, tashe-tashen hankulan bayan zaben, sun haddasa
asarar rayuka fiye da 800, sun kuma kore jama’a dubu 65, daga muhallinsu dake
jihohin arewa 12. Amma, ‘yan sanda sun Kiyasta asarar rayukan ya zuwa 520.

An gudanar da zabubbukan gwamnonin jihohi 26, a ranar 26 ga watan na Afrilu, a
tsakiyar rikicin zaben da ya biyo bayan zaben shugaban Kasa. Jihohi goma ba su yi
zaben na gwamnoni ba, saboda dimbin Kararrakin dake gaban kotu, na KoKarin
tsawaita lokacin da gwamnonin za su yi, suna mulki. An kuma gudanar da zaben
gwamnan Jihar Kogi ranar 4 ga watan Disamba. Sauran zabubbukan gwamnonin
jihohin tara kuma, an shirya yin su, a shekarar mai zuwa.

Ranar 10 ga watan Oktoba, gwamnati ta bayar da wani rahoto game da tarzomar
bayan zabubbukan, wanda Kwamitin Shugaban Kasa ya gudanar, game da Tashe-
tashen Hankulan Bayan Zaben na 2011. Babban AlKali Alkalan Kotun Shari’a,
mai ritaya, Sheikh Ahmed Lemu ne ya shugabanci kwamitin, wajen bincika
musabbabin tarzomar ta bayan zaben, da kuma bayar da shawarwarin magance
sake abkuwarsu, nan gaba. Kwamitin ya gano cewa, maKasudin tashin tarzomar, ya
ya faro ne daga irin bukatar da jama’a ke da ita, ta kawo canji, a sakamakon
gazawar da masu mulki suka nuna, na cika alkawurran da suka yi, da kuma gyara
abubuwan kyautata jin dadin rayuwa, da kasa magance cin hanci da rashawa da
al’amarin shirin nan na karba-karba, da ya rikide na kabilanci da addini, da jita-jita
da yaKin neman zabe na batunci, da gazawar gwamnati, ta yin aiki da shawarwarin
da sauran kwamitocin da suka gabata suka bayar da kuma halayen wadansu ‘yan
takara. Rahoton, musamman, ya gano cewa, dan takarar Jam’iyyar CPC, Buhari,
na daga cikin wadanda suka bayar da gudunmawar tashin hankalin. Kwamitin ya
gano cewa, masu jefa Kuri’a, da dama, “ba su fahimci furucin da ya yi ba, na a
tsare Kuri’a” wanda suka yi amfani da tayar da tarzoma, don aiwatarwa.

A wannan shekarar, kotuna sun ci gaba da sauraro da kuma yanke hukunce-
hukunce al’amurran da suka shafi zabubbukan na watan Afrilu. A sakamakon
zabubbukan, Jam’iyyar CPC, ta gabatar da Kara, a gaban kotu, inda take
Kalubalantar nasarar da aka ce Shugaba Jonathan ya samu. Jam’iyyar ta CPC ta yi
Korafin da soke sakamakon zabubbukan jihohi 20. Ranar 1 ga watan Nuwamba,
Kotun Sauraron Shari’ar ta Shugaban Kasa, ta amince da zaben na shugaban Kasa.

A watan na Afrilu, masu zanga-zanga, a garin Giade, na Jihar Bauchi, sun kashe
masu yi wa Kasa hidima, su bakwai, wadanda suka yi jami’ancin zabe, da wata
‘yar sanda da kuma wadansu ‘yan kasuwa biyu. Kotun majistaren Bauchi ce ta



saurari Karar, wadda ta hada da wadanda ake tuhuma da kisan kan, su 20, kazalika
da wadansu 21, da ake tuhuma da aikata laifin kisan, na lokacin zabubbukan. Har
ya zuwa Karshen shekarar, ana tabka shari’ar.

Wata tarzoma ta kuma barke, a watan Oktoba, tsakanin magoya baya jam’iyyun
PDP da CAN, a garin Ugba, dake Jihar Benue. Kodayake an bayar da shaidu
dabam daban, ga alama, tarzomar ta barke ne, bayan da wadansu mutane suka kai
harin daukar ran wani dan kasuwa, a garin, inda suka kashe iyalansa hudu. wannan
tarzomar, tsakanin magoya bayan jam’iyyun biyu, ta haddasa asarar rayuka 30, ta
kuma lalata gidaje 60.

Ranar 4 ga watan Mayu, mutane 10 sun mutu, kuma wadansu sun samu raunuka, a
sakamakon fashewar wani bom, a wajen taron yaKin neman zaben gwamnan jihar
Neja, Mu’azu Babangida Aliyu, na jam’iyyar PDP, a garin Suleja.

Har ila yau, masu tsatstsauran ra’ayi, sun bayar da gudunmawa ga tashe-tashen
hankulan zabubbukan. Alal misali, ranar 29 ga watan Janairu, ‘yan Kungiyar Boko
Haram, sun bindige wani dan takarar neman gwamnan jam’iyyar ANPP, na Jihar
Borno, Alhaji Modu Fanmani Gubo, da wadansu mutane shida, a garin Maiduguri,
na Jihar Borno.

Jam’iyyun Siyasa: Kafa jam’iyyar siyasa sauki gare shi, muddin dai magoya bayan
jam’iyyar sun biya kudaden da ake bukata. Mafi yawa, wadansu ‘yan tsiraru ne, ke
kafa jam’iyyun siyasar, maimakon bisa ga aKida. An ci gaba da yin Korafin cewa,
jam’iyyar PDP ta kafa sababbin jam’iyyun siyasa, domin dagula harkokin zaben da
dimbin ‘yan takara.

Jam’iyyar ta PDP ta fi samun gabalar samun magoya baya, musamman saboda
bayar da ayyuka. ‘Yan sanda kuma sun rika damKe shugabannin jam’iyyun adawa.
Ranar 25 ga watan Oktoba, ‘yan sanda a Jihar Kogi, sun kame magoya bayan
jam’iyyar adawa ta CAN, su 28, lokacin da suke kan hanyarsu ta zuwa garin
Abuja, a wata motar gwamnatin Jihar Osun. Kwamishinan ‘yan sanda, a Jihar ta
Osun ya bayyana cewa, ‘yan sandan sun kama magoya bayan jam’iyyar ta CAN
ne, domin sun kasa bayyana “abinda za su yi”, a garin na Abuja.

Shigar ‘Yan Tsiraru da Mata Ga Harkokin Siyasa: Maza na ci gaba da mamaye
fiye da kashi 90, cikin 100, na muKaman gwamnati da siyasa, daga cikin muKaman
ministoci da kuma kujerun majalisar Kasa, fiye da 500.




Don inganta hadin kan Kasa da bin umurni, doka ta tilasta da a riKa yin raba daidai,
a tsakanin kowane bangare, wajen gudanar da harkokin tarayya da jihohi da
Kananan hukumomi, a Kasar. Gwamnatin Jonathan ta so kamanta wannan manufa
ta raba daidai. Shugaba Jonathan dai dan kabilar Ijaw ne, daga kudancin Jihar
Bayelsa, sai mataimakinsa, wanda dan kabilar Hausa/Fulani ne daga arewacin
Jihar Kaduna, sai shugaban majalisar dattijai kuma dan kabilar Idoma ne, daga
Jihar Benue, sai kuma shugaban majalisar wakilai, wanda ya fito daga jihar arewa
maso yamma ta Jihar Kebbi. Gwamnatin ta yi KoKarin daidaita bayar da manyan
muKkamai, a tsakanin yankuna dabam dabam da Kungiyoyin kabilu, amma, ba
Karamin aiki ba ne, dukan kabilun Kasar fiye da 250, su samu muKamai, a
gwamnati.

Haka kuma jam’iyyar ta PDP ta bullo da wani shirin “karba-karba” na manyan
muKamai, a tsakanin yankuna da kabilun ‘yan jam’iyyar, don tabbatar da ganin an
wakilci kowane yanki, yadda ya kamata. Daga bisani, sai shirin ya ruguje, lokacin
da Jonathan ya kama ragamar mulkin, daga mataimaki, zuwa shugaban Kasa, bayan
rasuwar shugaban Kasa Yar’Adua.

Ranar 6 ga watan Yuni, Majalisar Kasa ta zabi Aminu Waziri Tambawal, a
matsayin kakakin majalisar wakilai, abinda ya Kara ruguza tsarin na karba-karba,
inda ya Kalubalanci son zuciyar jam’iyyar ta PDP, wadda ta so dan yankin kudu
maso yamma ya zama kakakin majalisar. Jam’iyyar ta PDP ta yi KoKarin ta
wargaza zaben na Tambuwal, tun kafin a gudanar da zaben da kuma ranar da aka
gudanar da zaben manyan muKaman Majaliar ta Wakilai. Jami’an tsaro sun yi
kwanton baunan kama Tambuwal, da zarar ya zo Majalisar ta Kasa, a ranar zaben,
amma, ya kauce, ya shiga Majalisar ta Kasa, inda aka zabe shi a matsayin
kakakinta.

Sashi Na 4. Gwamnati da Cin Hanci Da
Rashawa

Tsarin mulki ya tanadi hukunce-hukunce ga dukan jami’in a aka samu da laifin cin
hanci da rashawa, amma, gwamnati ba ta amfani da wadannan dokokin, yadda ya
kamata, kuma jami’an gwamnatin kan ci hanci da karbar rashawa, babu kama
hannun yaro. Dimbin cin hanci da karbar rashawar na kawo illa ga dukan nau’ukan
harkokin gwamnati da harkokin tsaro. Tsarin mulki na bayar da kariya ga jami’an
gwamnati game da gurfanar da su gaban kotu, idan sun aikata laifuka, tun daga
shugaban Kasa, da mataimakinsa da gwamnoni da mataimakansu, a lokacin da suke
kan karagar mulki.



Akwai ma rade-radin da ake yi, cewa, ana bai wa alKalai cin hanci, wanda masu
shari’a ke amfani da shi, wajen ganin sun samu galabar shari’a. Jama’ar Kasar na
fama da tsaiko, ko kuma neman abin masarufi daga wajen jami’an harkokin
shari’a, don ganin sun yi rashin adalci.

Cin hanci da karbar rashawa kuma, a gefen ‘yan sanda, abin ba a cewa komai,
musamman, a kan hanyoyi da inda suka shinge don duba jama’a. ‘Yan sanda kan
tsayar da direbobin da ba su yi wani laifi ba, su hana su ci gaba da tafiyarsu, sai
sun ba su cin hanci. Ofishin Sufeto-Janar na “Yan Sanda ya yi KoKarin gyaran
sashen bincikar aikin na ‘yan sanda, wanda ke da hakKin ziyartar ofisoshi, don
bincikar jami’ai, bisa ga zargin cin hanci ko karbar rashawa, amma, an kasa tabuka
komai, kuma babu wanda aka kama, dangane da hakan, har ya zuwa Karshen
shekarar. Jama’a na iya kai Karar dukan dan sandan da ya karbi hanci, ga Kungiyar
NHRC; amma, ita kanta Kungiyar ta NHRC ba ta tabuka komai game da koke-
koken, a wannan shekarar, kuma babu wani tsarin da ake da shi, na bincikar ta’asar
jami’an tsaro. (duba sashi na 5).

A watan Agustar 2010, Kungiyar HRW ta bayar da wani rahoto, mai suna
Everyone’s in on the Game, game da cin hanci da rashawa da kuma tozarta ‘yancin
dan adam, da ‘yan sanda ke yi. Kungiyar ta HRW ta tattara bayanai ne daga hirar
da ta yi, da mutane 145, da kuma wadansu Kasidun dake nuna irin yadda ‘yan
sanda ke karbar toshiyar baki, babu kama hannun yaro, a dukan fadin Kasar. “Yan
sanda na karbar cin hanci, da yin barazanar kama jama’a, ko kuma raunata su, da
tilasta tsarin “karbar na goro”, inda, dole, kowane jami’i sai ya kai toshiyar baki ga
dukan rukunin gundumomin ‘yan sanda, daga toshiyar bakin da ya karbo daga
jama’a. Wannan tsarin ya saba wa duk wata doka, wanda kuma hakan ne ke sa
manyan jami’an na kawar da kawunansu ga dukan jami’in dake cin hanci ko kuma
aikata wata barna.

Dole jami’an gwamnati, ciki har da shugaban Kasa da mataimakinsa da gwamnoni
da mataimakansu da ministoci da ‘yan majalisa, na tarayya da jihohi, su rika yin
aiki da dokar da ta ce su bayyana Kaddarorinsu, ciki har da bukatar bayyana yawan
dukiyarsu, kafin su fara aiki da kuma bayan sun bar aiki. Duk kuma wanda bai yi
hakan ba, ana gurfanar da shi a gaban shari’a, amma, da wuya ake samun hakan.
Ranar 26 ga watan Oktoba, Kotun Hukunta Ma’aikata, ta fara shari’ar tsohon
gwamnatin Jihar Lagos, Asiwaju Bola Ahmed Tinubu, wanda aka yi zargin cewa,
bai bayyana yawan asusun ajiyar kudadensa na Kasar waje ba, lokacin da yake kan
muKamin gwamna. Har ya zuwa Karshen shekarar, babu wani hukuncin da aka
yanke game da shari’ar.



Kokarin Hukumar EFCC, bai tabuka komai ba. Irin yadda aka canja shugabata da
dukan Kasashen duniya ke ganin kimarsa, Nuhu Ribadu, a 2008, da kuma yi wa, da
dama daga cikin manyan jami’anta, canjin wurin aiki, ya haifar da rade-radi game
da sadaukar da kan gwamnati na yaKarc in hanci da rashawa. Ranar 23 ga watan
Nuwamba, Shugaba Jonathan, ya cire shugabar hukumar ta EFCC, Farida Waziri,
bayan da aka yi wani gagarumin zargin cewa, ta yi dumu-dumu a cikin harkar cin
hanci.

Ranar 25 ga watan Augusta, Kungiyar HRW ta bayar da wani rahoto, mai suna
Corruption on Trial, game da irin ayyukan na Hukumar EFCC. Rahoton ya bincika
ayyukan hukumar ta EFCC, da suka shafi hukuntawa da kuma gurfanar da manyan
’yan siyasa, a gaban kotu, da aka samu da laifin cin hanci, a lokacin Ribadu, da
wadda ta gaje shi, watau Waziri. Rahoton ya gano cewa, kodayake hukumar ta
EFCC ta yi abinda ya kamata, na gurfanar da ‘yan siyasar, a gaban kotu, dangane
da laifukan almubazzaranci, ta kasa cimma nasarar gurfanar da manyan wadanda
ake zargi da handame manyan kudade.

Duk da kama manyan jami’an, da dama, da hukumar ta EFCC ta yi, an ci gaba da
yin zargin cewa, hukumar na zabar mutanen da take son tarko ya kama,
musamman wadanda suka bata da gwamnati, yayinda masu uwa a murhu ke ci
gaba da tabka ta’asa. Tun 2005, hukumar ta EFCC, ta gurfanar da manyan jami’an
gwamnati 26, gaban shari’a, ta kuma Kwato Naira miliyan zambar dubu daya da
dubu 700, watau kusan dolar Amirka miliyan dubu goma da 500. Amma, jami’ai
hudu kadai, daga tsohon sufeto-janar na ‘yan sanda, Tafa Balogun, da tsohon
gwamnan jihar Bayelsa, Diepreye Alamieyeseigha, da tsohon gwamnan Jihar Edo,
Lucky Igbinedion, da kuma tsohon shugaban Jam’iyyar ta PDP, kuma tsohon
shugaban Hukumar Tashoshin Jiragen Ruwan Nijeriya, Olabode George, aka
daure. Kotu kuma ta bayar da belin sauran.

A watan Mayu, hukumar ta EFCC, ta kama tsohon ministan ayyuka da gidaje,
Hassan Lawal, bisa zargin almubazzarancin Naira miliyan dubu 50, watau
kwatankwacin dolar Amirka miliyan 308. An kuma ci gaba da tabka shari’arsu, har
ya zuwa Karshen shekarar. A watan Yuni, hukumar ta EFCC, ta kama tsohon
kakakin Majalisar Wakilai ta Kasa, Dimeji Bankole, bisa zargin almubazzarancin
Naira miliyan dubu, kusan dolar Amirka miliyan shida da 200 da mataimakinsa,
Usman Nafada, bisa zargin almubazzarantar da Naira miliyan dubu 40, kusan dolar
Amirka miliyan 247.



A watan Oktoba, hukumar ta EFCC, ta kame tsofaffin gwamnoni hudu, da suka
bar gadon mulki, a farkon shekarar, ciki har da tsohon gwamnan Jihar Ogun,
Otunba Gbenga Daniel, da ake zargi da handame Naira miliyan dubu 58, kusan
dolar Amirka miliyan 358, da tsohon gwamnan Jihar Oyo, Chief Adebayo Alao-
Akala, da aka zarga da handame Naira miliyan dubu 25, kusan dolar Amirka
miliyan 154, da tsohon gwamnan Jihar Nasarawa, Alhaji Aliyu Akwe Doma, da
aka zarga da handame Naira miliyan dubu 18, misalign dolar Amirka miliyan 111,
da kuma tsohon gwamnan Jihar Gombe, Muhammed Danjuma Goje, wanda aka
zarga da handame Naira miliyan dubu 12 da miliyan 800, kusan dolar Amirka
miliyan 79. A cikin watan Disamba aka fara shari’arsu, har ya zuwa Karshen
shekara kuma ba ta kaya ba.

Shi tsohon gwamnan Jihar Delta, James Ibori, an kori Kararsa ne, da ake zarginsa
da aikata laifuka 170, na cin hanci da rashawa. Amma, ya ci gaba da fuskantar
shari’a, a Kasar Ingila, game da zargin sama-da-fadin kudade da kuma wadansu
laifukan da suka shafi kudade, wanda ya zama almubazzaranci ne, a lokacin da
yake kan karagar gwamna. Kasar Daular Larabawa ta miKa Ibori ga Kasar Ingila,
inda aka gurfanar da shi, gaban kotu, a watan Fabrairun 2012.

A watan Mayun 2010, gwamnati ta gurfanar da tsohon shugaban jam’iyyar PDP,
Vincent Ogbulafor, dangane da zargin aikata laifuka 17, na cin hanci da rashawa
da kuma sama-da-fadin kudaden da suka kai Naira miliyan dubu biyu da miliyan
300, misalign dolar Amirka miliyan 14. Ogbulafor ya kai Karar da a kori dukan
zargin da ake yi ma sa. Babu kuma abinda aka sake yi, game da shari’ar, har ya
zuwa Karshen shekarar.

A watan Agustar 2010, Babban Mai Shari’a, Mohammed Adoke, ya bayyana cewa,
gwamnati ta kasa tantance abinda rahoton Kwamitin Pius Okigbo ke cewa, game
da tsohon shugaban Kasar mulkin soja, Janar Ibrahim Babangida, wanda ya zarge
shi da bannata Naira miliyan dubu 12 da miliyan 400, watau kusan dolar Amirka
miliyan 76, lokacin da yake mulki. Kungiyar Kyautata ‘Yancin Jin Dadin Tattalin
Arziki da Ayyukan Adalci, (SERAP), ta zargi babban mai shari’ar da yin rub-da-
ciki kan al’amarin. An shirya, da, wata babbar kotu, za ta zartar da hukunci kan
shari’ar, a ranar 28 ga watan Yuli, amma, har ya zuwa Karshen shekarar ji ka ke yi
shiru.

Ranar 20 ga watan Oktoba, babbar kotun garin Ado-Ekiti, ta sake gurfanar da
tsohon gwamnan Jihar Ekiti, Ayodele Fayos. A 2006 ne, aka zarge shi da yin
sama-da-fadin Naira miliyan dubu daya da miliyan 400, misalign dolar Amirka
miliyan 8 da miliyan 600, lokacin da yake mulki. An yi ta fafata shari’ar, har ya
zuwa Karshen shekarar.



Ranar 28 ga watan Mayu, Shugaba Jonathan ya sanya hannu, a kan wata doka, ta
‘Yancin Bayar da Bayanai a Nijeriya (FOIA). Dokar ta bai wa kowa ‘yancin da zai
bukaci da a ba shi duk wani bayani daga kowane ofishin gwamnati. Dole kuma
ofishin ya bayar da bayanin, ko kuma ya bayyana abinda zai sa ba zai bayar ba, a
cikin kwanaki bakwai, da aka nemi ya bayar, ko kuma ya miKka bukatar ga ofishin
da ya kamata ya bayar da bayanin, a cikin kwanaki uku. Dokar ta FOIA ta tilasta
wa kowane jami’in gwamnati, da ya ajiye dukan bayanai, kuma yana da kariyar
duk wani laifin da zai aikata, na “na bayar da duk wani bayani, bisa gaskiyarsa”,
tamkar yadda dokar ta FOIA ta tanada. Dokar ta bayar da kwanaki 30, da wani zai
hana damar samun bayanin duk wata ma’aikata, wanda za a gabatar a gaban kotu,
don sake ma ta fassara. Dokar ta hada da tarar Naira dubu 500, kusan dokar
Amirka dubu uku da 83, ga dukan hukuma ko ma’aikatar da ta hana bayar da
bayanan. Haka kuma lalata duk wani bayani laifi ne, na cin amanar Kasa, wanda ke
dauke da daurin, Karanci, shekara guda.

Kungiyoyin Kwatar ‘yancin jama’a, sun gabatar da Kararraki, da dama, a tarayya da
kuma jihohi, don gwada irin yadda dokar ta FOIA ke aiki, a wannan shekarar. Alal
misali, a cikin watan Satumba, Kungiyar SERAP, ta garzaya zuwa kotu, inda take
Karar gwamnatin Jihar Oyo, bayan da ta hana ta samun bayanan irin yadda jihar ke
bayar da kudaden gudanar da harkokin ilmi. Har ya zuwa Karshen shekarar ana
tabka shari’ar.



